
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034 

ᓄᓇᕗᒻᒥ ᐃᒪᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 2AM-MEL1631 

ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 149337 

 

ᐅᑐᐱᕆ 16, 2020 
 

Harry Towtongie 

Mayor of Rankin Inlet 

Box 310 

Rankin Inlet, NU X0C 0G0 
 

ᐊᐅᓚᖅᑎᑕᐅᔪᖅ ᖃᕆᑕᐅᔭᒃᑯᑦ ᑎᑎᖃᖅᑎᒍᑦ: harryt@qiniq.com and info@rankininlet.ca 
 

ᐱᔾᔪᑎ: ᑎᒃᑯᐊᖅᓯᔪᖕᓇᖅᑐᑦ ᓄᓇᓕᖕᒥᑦ ᑭᒡᒐᖅᑐᐃᔨᒥᒃ ᓄᓇᓕᖕᒥᑦ ᑲᑎᒪᔨᓄᑦ ᐃᓚᐅᓂᐊᕐᓗᓂ ᐊᒻᒪᓗ ᓯᕗᓂᐊᒍᑦ 

ᑲᑎᒪᑎᑦᑎᓂᖏᓐᓄᑦ ᐊᒡᓃᑯᒃᑯᑦ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔫᑉ ᒥᒃᓵᓄᑦ 

 

 

ᑎᑎᕋᕐᕕᐅᔪᒧᑦ Harry Towtongie ᔮᓐ-ᒧᑦ: 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ) ᐱᓕᕆᐊᑉ ᒥᒃᓵᓄᑦ ᑲᑎᒪᑎᑦᑎᓂᐊᖅᑐᑦ 

ᐊᒻᒪᓗ ᓄᓇᓕᖕᒥᑦ ᑲᑎᒪᓂᕐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓗᑎᒃ ᑲᖏᖅᖠᓂᕐᒥᑦ, ᐱᒋᐊᕐᓗᑎᒃ ᑲᑕᒑᕆᕝᕕᒃ 23-ᒥᑦ 

26-ᒧᑦ, 2020 ᐃᓚᒋᔭᐅᓗᓂ ᑲᑎᒪᔩᑦ ᖃᐅᔨᓴᐃᓂᖓᓐᓄᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ (ᐊᒡᓃᑯᒃᑯᑦ) 

“ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔫᑉ ᒥᒃᓵᓄᑦ, ᐋᖅᑭᒋᐊᖅᓯᔪᒪᔪᑦ ᓈᒻᒪᒋᔭᐅᓯᒪᔪᖅ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᓕᕆᓂᖅ (ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034). ᑖᒻᓇ 

ᑎᑎᖅᑲᖅ ᖃᐃᖃᑕᐅᖁᔨᔪᖅ ᕼᐋᒻᓚᒃᑯᑦ - ᑲᖏᖅᖠᓂᖅ ᓂᕈᐊᕐᓂᐊᕐᓗᑎᒃ ᐊᑕᐅᓯᕐᒥᑦ (1) ᓄᓇᓕᖕᒥᑦ 

ᑭᒡᒐᖅᑐᐃᓂᐊᖅᑐᒥᑦ ᑲᑎᒪᖃᑕᐅᓂᐊᕐᓗᓂ ᓄᓇᓕᖕᒥᑦ ᑲᑎᒪᕐᓂᕐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᑲᖏᖅᖠᓂᕐᒥᑦ 

ᐃᓱᒪᒋᔭᖏᓐᓂᒃ ᓄᓇᓕᒃᐱᑦ ᖃᐅᔨᑎᑦᑎᓂᐊᕐᓗᑎᒃ ᑲᑎᒪᓂᖃᖅᑎᓪᓗᒋᑦ. 

 

ᓄᓇᓕᖕᒥᑦ ᑲᑎᒪᕐᓂᒧᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒧᑦ ᓇᓗᓇᐃᔭᖅᓯᒪᔪᑦ:  

ᐅᑉᓗᐃᑦ:  ᓄᕕᐱᕆ 25, 2020 (ᓄᓇᓕᖕᒥᙶᖅᑐᑦ ᑲᑎᒪᔩᑦ) 

 ᓄᕕᐱᕆ 26, 2020 (ᑐᓵᔭᐅᓂᐊᓵᖅᑎᓪᓗᒋᑦ ᑲᑎᒪᓂᖅ) 

ᐱᓕᕆᐊᑉ ᐊᑎᖓ: “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔪᖅ 

ᑐᒃᓯᕋᐅᑕᐅᔪᖅ ᐆᕗᖓ: ᐊᒡᓃᑯᒃᑯᑦ (ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ) 

 

ᓄᓇᓕᖕᒥᐅᑕᐃᑦ ᐱᒻᒪᕆᐅᔪᒥᒃ ᖃᐅᔨᒪᓂᖃᖅᑐᑦ ᐊᕙᑎᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᐊᑑᑎᖃᒻᒪᕆᖕᓂᖏᓐᓄᑦ ᐊᕙᑎᒥᒃ 

ᖃᐅᔨᓴᐃᓂᕐᒧᑦ ᐱᕙᓪᓕᐊᓂᖓᓐᓄᑦ. ᓄᓇᓕᖕᒥᑦ ᑲᑎᒪᓂᕐᒥᑦ, ᑲᑎᒪᔩᑦ ᓄᓇᓕᖕᒥᑦ ᑭᒡᒐᖅᑐᐃᔪᓂᒃ 

ᐊᐱᖅᓱᐃᔪᖕᓇᖅᑎᑦᑎᓂᐊᖅᑐᑦ ᐅᖃᐅᓯᒃᓴᖃᖅᐸᑕᓗ ᑐᒃᓯᕋᐅᑕᐅᔫᑉ ᒥᒃᓵᓄᑦ ᐊᒻᒪᓗ ᐊᒃᑐᖅᓯᓂᐅᔪᖕᓇᖅᑐᓂᒃ. ᓄᓇᓕᒃ 

ᐊᒃᑐᖅᑕᐅᓯᒪᔪᖕᓇᖅᑎᓪᓗᒍ ᑐᒃᓯᕋᐅᑕᐅᔪᒧᑦ, ᐱᒻᒪᕆᐅᔪᖅ ᑭᒡᒐᖅᑐᐃᔪᑦ ᑕᐃᒪᐅᖃᑕᐅᓗᑎᒃ ᓄᓇᓕᖕᒥᑦ 

ᑲᑎᒪᓂᓗᒃᑖᕐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᑲᖏᖅᖠᓂᕐᒥᑦ. ᐅᖃᐅᓯᐅᔪᑦ ᐃᑲᔪᕐᓂᐊᖅᑐᑦ ᑲᑎᒪᔨᓂᒃ 

ᑐᑭᓯᐊᓂᖅᓴᐅᓗᑎᒃ ᐊᑐᓂ ᓄᓇᓕᐅᑉ ᑕᐅᑐᒐᖏᓐᓂᒃ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔫᑉ ᒥᒃᓵᓄᑦ.  

ᓂᕈᐊᖅᑕᐅᔪᖅ ᑭᒡᒐᖅᑐᐃᓂᐊᕐᓗᓂ ᓂᕈᐊᖅᑕᐅᓯᒪᔫᔭᕆᐊᖃᙱᑦᑐᖅ ᐱᓕᕆᔨᐅᓗᓂᓘᓐᓃᑦ ᐱᓕᕆᖃᑎᒌᑉᓯᖕᓂᑦ; 

ᑭᓯᐊᓂ, ᐱᒻᒪᕆᐅᔪᖅ ᑎᒃᑯᐊᖅᑕᐅᔪᖅ ᐅᖃᓪᓚᒋᐊᒃᓴᖅ ᖃᓄᐃᒃᓴᙱᑦᑕᕆᐊᖃᖅᑐᖅ ᑐᓴᖅᑕᐅᑎᓐᓂᐊᕐᓗᒋᑦ 

ᐃᓱᒪᒋᔭᐅᔪᑦ ᓄᓇᓕᖕᒧᑦ. ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨ ᑲᑎᒪᔭᖅᑐᖅᑑᑉ ᑎᖕᒥᓲᒃᑰᕈᑎᖏᓐᓂᒃ ᐊᑭᓖᓂᐊᖅᑐᑦ, 

ᑐᔪᕐᒥᕕᖏᓐᓂᑦ ᐊᒻᒪᓗ ᓂᕆᔭᒃᓴᖏᓐᓄᑦ ᐊᑭᐅᔪᓂᒃ, ᑭᓯᐊᓂ ᐊᕙᑎᓕᕆᔨᒃᑯᑦ ᑲᑎᒪᔾᔪᓯᐊᖅᑖᖅᑎᑦᑎᖃᑦᑕᙱᑦᑐᑦ 

ᓄᓇᓕᖕᒥᑦ ᑭᒡᒐᖅᑐᐃᔪᓂᒃ. 

 

ᖃᐅᔨᒪᔭᐅᓕ ᐊᕙᑎᓕᕆᔨᒃᑯᑦ ᖃᐅᔨᑎᑦᑎᓯᒪᖕᒥᔪᑦ ᐊᓯᖏᓐᓂᒃ ᐱᓕᕆᖃᑎᒌᓂᒃ ᓄᓇᓕᖕᓂᑦ ᑲᑎᒪᔪᓄᙵᐅᖁᔨᑉᓗᑎᒃ 

ᓄᓇᓕᖕᒥᑦ ᑲᑎᒪᓂᐅᓂᐊᖅᑐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ. 

 

ᑭᒡᒐᖅᑐᐃᓂᐊᖅᑐᒥᒃ ᓂᕈᐊᖅᓯᒪᓕᖅᐸᑕ ᐱᓕᕆᖃᑎᒌᓯ, ᑐᓂᓂᐊᖅᐸᓯ ᑐᑭᓯᐅᒪᔾᔪᑎᓗᒃᑖᓂᒃ ᑕᒡᕙᓂ ᑎᑎᖅᑲᒦᑦᑐᓂᒃ:  

1) ᑎᑎᖅᑲᕐᒥᑦ ᐃᓚᒋᔭᐅᔪᖅ A-ᒥᑦ ᐃᓚᐅᔪᑦ ᓄᓇᓕᖕᒥᑦ ᑭᒡᒐᖅᑐᐃᔫᑉ ᖃᓄᐃᓕᐅᕆᐊᖃᕐᓂᖏᑦ ᓄᓇᓕᖕᒥᑦ 

ᑲᑎᒪᓂᕐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᓂᕐᒥᑦ; 

2) ᑎᑎᖅᑲᕐᒥᑦ ᐃᓚᒋᔭᐅᔪᖅ B-ᒥᑦ ᐱᔭᕆᐊᖃᖅᑐᖅ ᑐᓂᔭᐅᓂᕐᒧᑦ ᑎᒃᑯᐊᖅᑕᐅᔪᖅ ᑭᒡᒐᖅᑐᖅᑎᐅᓂᕐᒧᑦ; 

3) ᑎᑎᖅᑲᕐᒥᑦ ᐃᓚᒋᔭᐅᔪᖅ C-ᒥᑦ ᐃᓗᓕᖃᖅᑐᖅ ᖃᓄᐃᑦᑑᓂᖓᑕ ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ 

ᑐᒃᓯᕋᐅᑕᐅᔪᒥᑦ; 

 

ᓄᓇᓕᖕᒥᑦ ᑭᒡᒐᖅᑐᖅᑎᐅᔪᖅ ᑕᑕᑎᕆᓂᐊᖅᐳᖅ ᐅᑯᓂᙵᑦ ᐊᒻᒪᓗ ᑐᓂᐅᑎᒋᓗᒍ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓐᓄᑦ 

ᐅᕗᓂ info@nirb.ca ᐅᕝᕙᓘᓐᓃᑦ ᓱᑲᔪᒃᑯᑦ ᐊᐅᓪᓚᖅᑎᓪᓗᒍ ᖁᕗᖓ (867) 983-2594 ᓄᕕᐱᕆ 9, 2020 

ᐊᓂᒍᓚᐅᖏᓐᓂᖓᓂᑦ. 

  

1. ᓄᓇᓕᖕᒥᑦ ᑭᒡᒐᖅᑐᖅᑎᒧᑦ ᑐᑭᓯᐅᒪᔾᔪᑏᑦ ᑕᑕᑎᕆᐊᓕᒃ (ᑎᑎᖅᑲᕐᒥᑦ ᐃᓚᒋᔭᐅᔪᖅ B). 

 

ᖁᔭᓐᓇᒦᖅᐸᒌᖅᐸᑉᓯ ᓂᕈᐊᕋᑉᓯ ᑭᒡᒐᖅᑐᐃᓂᐊᖅᑐᒥᑦ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑲᑎᒪᑎᑦᑎᓂᖓᓐᓂᑦ ᐊᒻᒪᓗ 

ᓯᕗᓂᐊᒍᑦ ᑲᑎᒪᑎᑦᑎᓂᖓᓐᓂᒃ ᐊᒡᓃᑯᒃᑯᑦ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔫᑉ ᒥᒃᓵᓄᑦ. 

ᓂᕆᐅᒃᑐᒍᑦ ᑲᑎᒪᓂᕐᓂᑦ ᐱᓕᕆᖃᑎᒋᓂᐊᕐᓗᒍ ᓂᕈᐊᖅᑕᐅᔪᖅ ᑭᒡᒐᖅᑐᐃᓂᐊᖅᑐᖅ. 

 

ᑐᑭᓯᐅᒪᔾᔪᑎᓗᒃᑖᑦ ᐱᔾᔪᑎᖃᖅᑐᑦ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᐱᔭᐅᔪᖕᓇᖅᑐᑦ ᖃᕆᑕᐅᔭᒃᑯᑦ 

ᐊᕙᑎᓕᕆᔨᒃᑯᑦ ᐃᓄᓗᒃᑖᓄᑦ ᐊᑎᓕᐅᕐᕕᖓᓐᓂᑦ ᐅᕙᓂ www.nirb.ca/project/125515.  

 

ᐊᐱᖅᑯᑎᒃᓴᖃᕈᕕᑦ ᑎᒃᑯᐊᖅᓯᓂᐊᕐᓗᓂ ᑭᒡᒐᖅᑐᐃᓂᐊᖅᑐᒥᒃ ᑲᑎᒪᑎᑦᑎᓂᕐᓂᑦ, ᖃᐅᔨᒋᐊᕐᕕᒋᓗᒍ ᔅᑎᕙᓂ ᑕᑉᑑᓇ, 

ᐊᐅᓚᑦᑎᔨ, ᑐᓴᐅᒪᖃᑦᑕᐅᑎᓕᕆᔨᒃᑯᑦ, ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒍ ᐅᕗᖓ staptuna@nirb.ca ᐅᖃᓗᒡᓗᑎᓪᓘᓐᓃᑦ 

ᐊᑭᖃᙱᑦᑐᒧᑦ ᐅᓄᖓ 1-866-233-3033.  

ᑎᑎᕋᖅᑐᖅ, 

 
ᔅᑎᕙᓂ ᑕᑉᑑᓇ 

ᐊᐅᓚᑦᑎᔨ, ᑐᓴᐅᒪᖃᑦᑕᐅᑎᓕᕆᔨᒃᑯᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂᒃ ᐱᔪᑦ: ᐴᑦ ᑏᓐ, ᓄᓇᕗᑦ ᑐᙵᕕᒃᑯᑦ 

 Ashley Ymana, Hamlet of Rankin Inlet 
 

ᑎᑎᖅᑲᒥᑦ ᐃᓚᐅᔪᑦ (4): ᑎᑎᖅᑲᕐᒥᑦ ᐃᓚᒋᔭᐅᔪᖅ A – ᐱᓕᕆᐊᖓ ᓄᓇᓕᖕᒧᑦ ᑭᒡᒐᖅᑐᖅᑎᐅᑉ 

ᑎᑎᖅᑲᕐᒥᑦ ᐃᓚᒋᔭᐅᔪᖅ B – ᓄᓇᓕᖕᒥᑦ ᑭᒡᒐᖅᑐᖅᑎᒧᑦ ᑐᑭᓯᐅᒪᔾᔪᑏᑦ ᑕᑕᑎᕆᐊᓕᒃ  

ᑎᑎᖅᑲᕐᒥᑦ ᐃᓚᒋᔭᐅᔪᖅ C – ᐱᓕᕆᐊᖅ ᖃᓄᐃᑑᓂᖓ 

ᑎᑎᖅᑲᕐᒥᑦ ᐃᓚᒋᔭᐅᔪᖅ D – ᐊᕙᑎᓕᕆᔨᒃᑯᑦ ᓄᕙᒡᔪᐊᕐᓇᖅ-19 (COVID-19) ᐅᓗᕆᐊᓇᙱᑦᑎᓂᕐᒧᑦ ᐊᑐᖅᑕᐅᔪᑦ 

ᑎᑎᖅᑲᕐᒥᑦ ᐃᓚᒋᔭᐅᔪᖅ A: ᓄᓇᓕᖕᒥᑦ ᑭᒡᒐᖅᑐᐃᔨᐅᑉ ᐱᓕᕆᐊᖓ 
 

ᓄᓇᓕᖕᒥᐅᑕᐃᑦ ᐱᒻᒪᕆᐅᔪᒥᒃ ᖃᐅᔨᒪᓂᖃᖅᑐᑦ ᐊᕙᑎᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᐊᑑᑎᖃᒻᒪᕆᖕᓂᖏᓐᓄᑦ ᐊᕙᑎᒥᒃ 

ᖃᐅᔨᓴᐃᓂᕐᒧᑦ ᐱᕙᓪᓕᐊᓂᖓᓐᓄᑦ. ᓄᓇᓕᖕᒥᑦ ᑲᑎᒪᑎᑦᑎᓂᖃᖅᑎᓪᓗᒋᑦ ᐊᒻᒪᓗ ᓯᕗᓂᐊᒍᑦ 

ᑲᑎᒪᑎᑦᑎᓂᖃᖅᑎᓪᓗᒋᑦ, ᑲᑎᒪᔩᑦ ᓄᓇᓕᖕᒥᑦ ᑭᒡᒐᖅᑐᐃᔪᓂᒃ ᐊᐱᖅᓱᐃᔪᖕᓇᖅᑎᑦᑎᓂᐊᖅᑐᑦ ᐅᖃᐅᓯᒃᓴᖃᖅᐸᑕᓗ 

ᑐᒃᓯᕋᐅᑕᐅᔫᑉ ᒥᒃᓵᓄᑦ ᐊᒻᒪᓗ ᐊᒃᑐᖅᓯᓂᐅᔪᖕᓇᖅᑐᓂᒃ. ᓄᓇᓕᒃ ᐊᒃᑐᖅᑕᐅᓯᒪᔪᖕᓇᖅᑎᓪᓗᒍ ᑐᒃᓯᕋᐅᑕᐅᔪᒧᑦ, 

ᐱᒻᒪᕆᐅᔪᖅ ᑭᒡᒐᖅᑐᐃᔪᖅ ᑕᐃᒪᐅᖃᑕᐅᓗᑎᒃ ᓄᓇᓕᖕᒥᑦ ᑲᑎᒪᓂᓗᒃᑖᕐᒥᑦ.  
 

ᓄᓇᓕᖕᒥᑦ ᑲᑎᒪᑎᑦᑎᓂᖅ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᖅ ᑭᒡᒐᖅᑐᐃᔨᕕᑦ ᑲᑎᒪᖃᑕᐅᕝᕕᒋᓂᐊᖅᑕᖓ 

ᐃᒪᓐᓇᐃᓐᓂᐊᖅᑐᖅ: 
 

ᓇᓂ ᐅᑉᓗᖅ ᖃᖓᒃᑯᑦ ᖃᖓᒃᑰᓂᖏᑦ 

ᑲᖏᖅᖠᓂᖅ 

ᕿᑎᒡᕕᒃ 

ᓄᕕᐱᕆ 25, 2020  
9:00-ᒥᑦ ᐅᑉᓛᒃᑯᑦ 5:00-ᒧᑦ ᐅᓐᓄᒃᓴᒃᑯᑦ 

6:30-ᒥᑦ ᐅᓐᓄᒃᓴᒃᑯᑦ 8:00-ᒧᑦ ᐅᓐᓄᒃᓴᒃᑯᑦ 
ᓄᓇᓕᖕᒥᙶᖅᑐᑦ ᑲᑎᒪᔩᑦ 

ᓄᕕᐱᕆ 26, 2020 
9:00-ᒥᑦ ᐅᑉᓛᒃᑯᑦ 12:00-ᒧᑦ 

ᐅᑉᓗᕈᒥᑕᕐᓇᒧᑦ 
ᑐᓵᔭᐅᓂᐊᓵᖅᑎᓪᓗᒋᑦ ᑲᑎᒪᓂᖅ 

*ᖃᐅᔨᒪᔭᐅᓕ: ᐊᕙᑎᓕᕆᔨᒃᑯᑦ ᐅᐃᒍᒋᐊᖅᓯᔪᖕᓇᖅᑐᑦ ᐱᕕᖃᕐᓂᐅᔪᓂᒃ ᐋᖅᑭᒃᑕᐅᓯᒪᔪᓂᒃ ᑲᑎᒪᑎᑦᑎᓂᕐᓂᒃ ᐱᔭᕆᐊᖃᕈᑎᒃ. 
 

ᐊᕙᑎᓕᕆᔨᒃᑯᑦ ᓇᐃᑦᑐᒥᒃ ᑐᑭᓯᐊᒪᔾᔪᑏᑦ ᒥᒃᓵᓄᑦ ᑭᒡᒐᖅᑐᐃᔨᓂᒃ ᑲᑎᒪᑎᑦᑎᓂᐊᖅᑐᑦ ᐅᓐᓄᒃᓴᖓᓂᑦ 

ᑲᑕᒑᕆᕝᕕ 24, 2020 ᐸᕐᓇᒡᓗᒋᑦ ᐃᓚᐅᓂᐊᕐᓂᖏᓐᓄᑦ ᓄᓇᓕᖕᒥᑦ ᑲᑎᒪᓂᕐᒥᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ. 

 

ᐊᕙᑎᓕᕆᔨᒃᑯᑦ ᖃᐅᔨᒪᖁᔨᔪᑦ ᑲᑎᒪᖃᑕᐅᖃᑦᑕᖅᓯᒪᔪᓂᒃ ᐃᓚᐅᖃᑕᐅᒃᐸᑕ ᓄᓇᓕᖕᒥᑦ ᑲᑎᒪᓂᕐᒥᑦ ᐊᒻᒪᓗ ᓯᕗᓂᐊᒍᑦ 

ᑲᑎᒪᑎᑦᑎᓂᕐᒥᑦ, ᐊᒻᒪᓗ ᓯᕗᓂᒃᓴᒥᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᒃ (ᐅᑉᓗᖓ ᖃᐅᔨᔭᐅᓂᐊᖅᑐᖅ) ᐃᑲᔫᑕᐅᓇᔭᖅᑐᖅ 

ᐱᓕᕆᖃᑎᒌᖕᓄᑦ – ᖃᐅᔨᒪᓂᖄᓂᖕᒪᑕ ᐅᖃᐅᓯᐅᖃᑦᑕᖅᓯᒪᔪᓂᒃ ᐊᒻᒪᓗ ᐃᓱᒪᓕᐊᖑᓯᒪᔪᓂᒃ. 
 

ᓄᓇᓕᖕᒥᑦ ᑭᒡᒐᖅᑐᐃᔨᐅᔪᑦ ᐅᖃᐅᓯᒃᓴᖃᖅᐸᑕ ᐅᖃᕈᖕᓇᕐᓂᐊᖅᑐᑦ, ᐊᐱᖅᑯᑎᖃᖅᐸᑕᓗ, ᐅᕝᕙᓘᓐᓃᑦ 

ᐃᓱᒫᓘᑎᖃᖅᐸᑕ ᐊᕙᑎᓕᕆᔨᒃᑯᓐᓄᑦ ᓄᓇᓕᖕᒥᙶᖅᑐᑦ ᑲᑎᒪᓂᖃᖅᑎᓪᓗᒋᑦ. ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᓂᐊᖅᑕᖏᑦ 

ᑖᑉᑯᐊ ᑐᑭᓯᐅᒪᔾᔪᑏᑦ ᑭᖑᓪᓕᖅᐹᒃᑯᑦ ᐃᒪᓐᓈᖅᑐᐃᓕᖅᐸᑕ ᑲᓇᑕᒥᑦ ᒐᕙᒪᒃᑯᓐᓄᑦ ᐱᔾᔪᑎᖃᖅᑐᖅ ᑕᕆᐅᓕᖕᒥᑦ 

ᑯᕕᓯᑎᑦᑎᓂᖅ ᑕᕆᐅᕐᒧᑦ ᑐᒃᓯᕋᐅᑕᐅᔪᒥᑦ. ᑭᒡᒐᖅᑐᖅᑎᐅᑉᓗᑎᑦ, ᐅᖃᓪᓚᖁᔭᐅᔪᑎᑦ ᐊᓯᖏᓐᓄᑦ ᐃᓚᐅᔪᓄᑦ ᓄᓇᓕᖕᓂᑦ 

ᐅᕝᕙᓘᓐᓃᑦ ᑲᑐᔾᔨᖃᑎᒌᒧᑦ ᑐᑭᓯᐊᓕᖅᐹᓪᓕᕐᓂᕐᒧᑦ ᓄᓇᓕᐅᑉ ᐃᓱᒪᒋᔭᖏᓐᓂᒃ ᐅᕝᕙᓘᓐᓃᑦ ᐃᓱᒫᓘᑎᖏᓐᓂᒃ 

ᐱᓕᕆᐊᑉ ᒥᒃᓵᓄᑦ ᐊᒪᓗ, ᒥᑭᓛᒃᑯᑦ, ᑐᓂᓯᓗᑎᑦ ᑐᑭᓯᐅᒪᔾᔪᑎᓂᒃ ᐅᑯᓄᙵ ᐊᐱᖅᑯᑎᓄᑦ:  
 

1. ᖃᓄᖅ ᐊᕙᑎᖓ ᓄᓇᓕᐅᑉ ᐊᒃᑐᖅᑕᐅᔪᖕᓇᖅᐸ? 

2. ᖃᓄᖅ ᐊᕙᑎ ᐃᓂᒋᔭᒻᓂᑦ ᐊᕕᒃᑐᖅᓯᒪᔪᒥᑦ ᐊᒃᑐᖅᓯᔪᖕᓇᖅᐸ? 

3. ᖃᓄᖅ ᐃᓄᐃᑦ ᐱᖅᑯᓯᖏᑦᑎᒍ ᖃᓄᐃᓕᐅᕐᓂᕆᖃᑦᑕᖅᑕᖏᑦ, ᐅᕙᖓ ᐅᕝᕙᓘᓐᓃᑦ ᓄᓇᓕᖕᒪ 

ᐃᓚᐅᖃᑕᐅᕝᕕᒋᖃᑦᑕᖅᑕᖏᑦ, ᐊᒃᑐᖅᑕᐅᓂᐊᖅᐸᑦ ᐊᓯᐊᙳᕐᓗᑎᒡᓘᓐᓃᑦ? 

4. ᓱᓇᐅᕙᑦ ᐊᒃᑐᖅᓯᓂᐅᔪᖕᓇᖅᑐᑦ ᐃᓱᒫᓘᑎᒋᔭᒃᑲ?  

o ᐃᓱᒫᓘᑎᒃᑲ ᐱᓕᕆᐊᖑᓚᐅᖅᐸᑦ? 

o ᐃᓱᒫᓘᑎᒃᑲ ᐱᓕᕆᐊᖑᓚᐅᖏᑉᐸᑕ, ᖃᓄᐃᓕᐅᕈᖕᓇᖅᐳᖓ ᐱᓕᕆᐊᖑᑎᓐᓂᐊᕐᓗᒋᑦ (ᐃᓚᐅᑉᓗᑎᒃ 

ᐸᕐᓇᐅᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᖅᑕᖃᖅᑕᐃᓕᑎᓪᓗᒋᑦ ᐅᕝᕙᓘᓐᓃᑦ ᒥᒃᖠᒋᐊᖅᑎᓐᓂᐊᕐᓗᒍ 

ᐱᐅᖏᑦᑐᑦ ᖃᓄᐃᖓᓕᖅᑎᑦᑎᓂᐅᔪᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐸᕐᓇᐅᑏᑦ)? 

5. ᐃᑲᔪᖅᑐᖅᐸᕋ ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ ᑐᒃᓯᕋᐅᑕᐅᔪᖅ? ᓲᖅ ᐅᕝᕙᓘᓐᓃᑦ ᓲᖅ 

ᐃᑲᔪᖅᑐᙱᓚᐃᑦ? 

6. ᓱᓇᐅᕙᑦ ᐊᓯᖏᑦ ᐊᐱᖅᑯᑏᑦ ᑭᐅᔭᐅᓚᐅᖏᑦᑐᑦ ᓱᓕ? 

o ᑐᑭᓯᐅᒪᔾᔪᑎᑕᖃᒃᑲᓐᓂᖅᐸ ᑲᑎᑕᐅᔭᕆᐊᖃᖅᑐᓂᒃ? 

ᑎᑎᖅᑲᕐᒥᑦ ᐃᓚᒋᔭᐅᔪᖅ B: ᑭᒡᒐᖅᑐᖅᑎ ᓄᓇᓕᖕᒧᑦ ᑐᑭᓯᐅᒪᔾᔪᑏᑦ ᑕᑕᑎᕆᐊᓕᒃ 
 

ᖃᓄᐃᓕᐅᕐᓂᖅ:  ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑲᑎᒪᑎᑦᑎᓂᖓᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᖓᑦ 

ᐊᒡᓃᑯᒃᑯᑦ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑕᐅᔪᕐᒧᑦ 

ᐅᑉᓗᐃᑦ:  ᓄᕕᐱᕆ 25-26, 2020 

ᓄᓇᓕᒃ:  ᑲᖏᖅᖠᓂᖅ, ᓄᓇᕗᑦ 

ᓇᓂ:  ᕿᑎᒡᕕᒃ  

 

ᑭᒡᒐᖅᑐᖅᑎᐅᑉ ᒥᑭᓵᓄᑦ ᑐᑭᓯᐅᒪᔾᔪᑏᑦ: 
 

ᐊᑎᖓ ᐊᔾᔨᖃᖅᑐᖅ ᓇᓗᓇᐃᒃᑯᑎᒥᑦ (ᐱᔭᐅᔭᕆᐊᖃᖅᑐᖅ ᑎᖕᒥᓲᒃᑰᕈᑎᒧᑦ, ᑎᑎᕋᑦᑎᐊᕐᓗᑎᑦ) 
 

______________________________________________________________________________ 
 

ᐊᖑᑎ/ᐊᕐᓇᖅ: □ ᐊᕐᓇᖅ  □ ᐊᖑᑎ 
 

ᖃᕆᑕᐅᔭᒃᑯᑦ ᑎᑎᖅᑲᓄᑦ ᑐᕌᕈᑎ ______________________________________ ᐱᔭᐅᔭᕆᐊᖃᖅᑐᖅ ᑐᓂᓯᓂᐊᕐᓗᓂ 

ᑐᑭᓯᐅᒪᔾᔪᑎᓂᒃ 

ᐅᖃᓘᑎᐅᑉ ᓈᓴᐅᑎᖓ: _____________________________________ 

 

ᓄᓇᓕᖕᒥᑦ ᑭᒡᒐᖅᑐᖅᑎ: _____________________________________ 
 

ᑎᑭᒃᑯᐊᖅᓯᔪᐃᑦ: □ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ □ ᕼᐋᒻᓚᒃᑯᑦ □ ᐆᒪᔪᓕᕆᔨᐊᓛᒃᑯᑦ 
 

ᐊᕙᑎᓕᕆᔨᒃᑯᑦ ᑲᑎᒪᔾᔪᓯᐊᖅᑖᖅᑎᑦᑎᓂᖅ ᐊᔪᖅᑐᑦ ᐃᓚᐅᖃᑕᐅᔪᓄᑦ. ᓈᒻᒪᙱᑦᑑᔪᖅ ᐱᓕᕆᕝᕕᐅᔪᖅ ᐃᓄᓗᒃᑖᓄᑦ 

ᒐᕙᒪᐅᔪᖅ, ᓲᕐᓗ ᐊᕙᑎᓕᕆᔨᒃᑯᑦ, ᐊᑭᓖᓗᑎᒃ ᑭᒡᒐᖅᑐᐃᔨᓂᒃ ᑲᑎᒪᖃᑕᐅᓂᖏᓐᓄᑦ ᖃᐅᔨᓴᐃᓂᖃᖅᑐᓂᑦ. 

ᓱᓇᑐᐃᓐᓇᖅ ᐃᓱᒪᓕᐊᖅ ᑐᓂᓯᓂᕐᒧᑦ ᑲᑎᒪᔾᔪᓯᐊᓂᒃ ᐃᓚᐅᓂᕐᒧᑦ ᐃᓱᒪᓕᐅᕈᑕᐅᔭᕆᐊᖃᖅᑐᖅ ᑭᒡᒐᖅᑐᖅᑎᐅᑉ 

ᑲᑐᔾᔨᖃᑎᒌᒋᔭᖓᓄᑦ, ᐊᕙᑎᓕᕆᔨᒃᑯᑦᓅᙱᑦᑐᖅ. 
  

     ᖃᐅᔨᑎᑦᑎᔪᖓ ᑐᑭᓯᐊᒐᑉᑯ ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᐅᕙᒻᓂᒃ ᑎᒃᑯᐊᖅᓯᔪᑦ 

ᐊᑭᓖᓂᖅ ᐊᔪᕐᒪᑕ ᐃᓚᐅᖃᑕᐅᓗᖓ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᑲᑎᒪᑎᑦᑎᓂᖓᓐᓂᑦ ᐊᒻᒪᓗ ᓯᕗᓂᐊᒍᑦ 

ᑲᑎᒪᑎᑦᑎᓂᖓᓐᓂᒃ ᐊᒡᓃᑯᒃᑯᑦ “ᑕᕆᐅᓕᖕᒥᑦ ᑯᕕᓯᑎᑦᑎᓂᖅ ᑕᕆᐅᕐᒧᑦ” ᑐᒃᓯᕋᐅᑎᖓᑦᑕ ᒥᒃᓵᓄᑦ. 
 

ᐊᑎᓕᐅᖅᑕᐅᔪᖅ:       ᐅᑉᓗᕐᒥᑦ:       
 

ᑭᒡᒐᖅᑐᖅᑎ 19 ᑐᖔᓂᑦ ᐅᑭᐅᖃᖅᐸᑦ, ᐊᖓᔪᖅᑳᖏᑦ ᑲᒪᒋᔨᖓᓘᓃᑦ ᑕᑕᑎᕆᓂᐊᖅᐳᖅ ᐅᑯᓂᙵᑦ: 
 

ᐅᑭᐅᖓ ᑭᒡᒐᖅᑐᖅᑎᐅᑉ:       
 

ᐊᑎᖓ ᐊᖓᔪᖅᑳᑉ/ᑲᒪᔨᐅᑉ:      ᐅᖃᓘᑎᐅᑉ ᓈᓴᐅᑎᖓ: ___________________  
 

ᐊᑎᓕᐅᕐᓗᓂ ᐊᖓᔪᖅᑳᑉ/ᑲᒪᔨᐅᑉ ᐊᔪᙱᑦᑎᖦᖢᒍ ᑲᑎᒪᖃᑕᐅᓂᕐᒥᑦ: __________________________________ 
 

ᑐᐊᕕᓇᖅᑐᖃᖅᐸᑦ ᖃᐅᔨᒋᐊᕐᕕᐅᓂᐊᖅᑐᖅ:  
 

ᐊᑎᖓ:      ᐅᖃᓘᑎᐅᑉ ᓈᓴᐅᑎᖓ: ___________________ 

ᑐᑭᓯᓇᖅᑐᒃᑯᑦ ᐅᖃᐅᓯᕐᒥᒃ ᐱᔾᔪᑎᖃᖅᑐᖅ ᓇᐃᓈᖅᓯᒪᔪᖅ 

ᑐᑭᓯᑎᑦᑎᓂᖅ 
ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᐊᒡᔭᖅᑐᐃᔪᒪᔪᑦ ᐃᒪᕐᒥᒃ ᓱᑉᓗᓕᒃᑯᑦ (ᒪᕐᕉᒃ 16 ᐃᓐᓯᓂᒃ ᐊᖕᒪᓗᕐᓂᐅᑉ ᐊᖏᑎᒋᓂᖓ 
ᓱᑉᓗᓕᒃ) ᓄᓇᒃᑰᕈᑎᒃᑰᖏᖔᖅᑐᖅ ᐊᒻᒪᓗ ᐱᓕᕆᐊᖑᓯᒪᔪᖅ ᓄᓇᒥᑦ ᐃᒪᖅ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᙶᖅᑐᖅ ᑕᕆᐅᕐᒧᐊᕐᓗᒍ 
ᐃᑎᕕᐊᓂᑦ ᓱᑉᓗᓕᒃᑯᑦ ᐊᒻᒪᓗ ᐋᖅᑭᒃᓱᖅᑕᐅᓯᒪᔪᖅ ᓯᐊᒻᒪᑎᑕᐅᑉᓗᓂ ᐃᒪᖅ (ᖃᐅᔨᒪᔭᐅᔪᖅ ᓯᐊᒻᒪᒃᑎᑦᑎᔾᔪᑎ) ᑲᖏᖅᖠᓂᐅᑉ 
ᖃᓂᑕᖓᓂᑦ. ᐃᒪᕐᒧᑦ ᓱᑉᓗᓕᒃ ᐃᓕᔭᐅᓂᐊᖅᑐᖅ ᐅᑭᐅᓗᒃᑖᖅ ᐊᑉᖁᑎᒃᑰᕐᓗᓂ ᐊᒻᒪᓗ ᐊᒡᓃᑯᒃᑯᑦ ᐊᑉᖁᑎᖓᒍᑦ. 

ᐃᓚᓕᐅᑎᓯᒪᔪᑉ ᖃᓄᐃᑦᑑᓂᖓ  
ᓇᖕᒥᓂᖃᖅᑐᖅ: ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ ᓇᖕᒥᓂᕆᔭᖓ ᑕᓯᕐᔪᐊᕐᒥᑦ ᐱᓕᕆᐊᖅ. 

ᓇᓂ: ᐊᔪᕐᓇᙱᓐᓂᖅᓴᐅᓂᖓ ᐅᑭᐅᓗᒃᑖᖅ ᐊᑉᖁᑎᒃᑯᑦ ᐊᒻᒪᓗ ᐊᒡᓃᑯᒃᑯᑦ ᐊᑉᖁᑎᖓᒍᑦ, ᑲᖏᖅᖠᓂᕐᒥᑦ ᐃᑎᕕᐊᓂᑦ 
ᐅᖅᓱᐊᓗᖃᐅᓯᕝᕕᒃ, ᐊᒻᒪᓗ ᐱᓕᕆᐊᖑᓯᒪᔪᖅ ᐃᒪᖅ ᑯᕕᔪᖅ ᓱᑉᓗᓕᒃᑯᑦ ᐊᒻᒪᓗ ᐱᓕᕆᐊᖑᓯᒪᔪᖅ ᓯᐊᒻᒪᒃᑎᑦᑎᔾᔪᑎ ᐃᑎᕕᐊᓄᑦ. 

ᑎᑭᖅᑲᐅᒪᓂᖅ: ᐱᓕᕆᐊᖑᓯᒪᔪᖅ ᐃᒪᖅ ᐊᒡᔭᖅᑕᐅᓂᐊᖅᑐᖅ ᓱᑉᓗᓕᒃᑯᑦ 34 ᑭᓛᒥᑕᒥᒃ ᑕᑭᑎᒋᔪᒃᑯᑦ ᐅᑭᐅᓗᒃᑖᖅ ᐊᑉᖁᑎᒃᑰᕐᓗᓂ 
ᐊᒻᒪᓗ ᐊᒡᓃᑯᒃᑯᑦ ᐊᑉᖁᑎᖓᒍᑦ ᐊᑯᓐᓂᖓᓂᑦ ᑲᖏᖅᖠᓂᐅᑉ ᐊᒻᒪᓗ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᑉ. ᐅᑭᐅᓗᒃᑖᖅ ᐊᑉᖁᑎ 34 
ᑭᓛᒥᑕᓂᒃ ᑕᑭᑎᒋᔪᖅ, ᒪᕐᕈᐃᓕᖓᔪᖅ ᐊᑉᖁᑎ, ᐱᖃᑎᖏᑦ ᑲᖏᖅᖠᓂᕐᒥᖔᖅᑐᑦ ᐱᖃᑎᖏᓪᓗ ᑕᒃᐹᙶᖅᑐᑦ ᐊᒻᒪᓗ 
ᐊᑐᖅᑕᐅᔪᖕᓇᖅᖢᓂ ᐃᓄᖕᓄᑦ ᑭᓯᐊᓂ ᐊᐅᓚᑕᐅᓂᖃᖅᑐᒃᑯᑦ ᐊᑐᖅᑕᐅᔪᖕᓇᖅᖢᓂ. ᑲᖏᖅᖠᓂᕐᒥᑦ ᐊᒡᓃᑯᒃᑯᑦ ᐊᑉᖁᑎᖓᑦ 7 
ᑭᓛᒥᑕᒥᒃ ᑕᑭᑎᒋᔪᖅ ᐊᒻᒪᓗ ᐃᓄᖕᓄᑦ ᐊᑐᖅᑕᐅᓂᖅ ᐊᔪᖅᑐᖅ. 

ᐱᕝᕕᐅᔪᖅ ᓄᓇᒥᑦ ᐃᒪᖅ ᑯᕕᔪᖅ: ᓄᓇᒥᑦ ᐃᒪᖅ ᑯᕕᔪᖅ ᓄᓇᐅᑉ ᐃᓗᐊᓄᑦ ᐅᔭᕋᒃᑕᖅᑕᐅᔪᒧᑦ ᑎᕆᒐᓂᐊᖅ ᐱᑕᓕᖕᒥᑦ.  

ᖃᖓᒃᑰᖓᔪᖅ: ᓴᓇᔭᐅᓂᖓ ᐊᒻᒪᓗ ᐃᓕᔭᐅᓂᖓ ᐃᒪᕐᒧᑦ ᓱᑉᓗᓕᒃ ᐊᒻᒪᓗ ᐃᓕᔭᐅᓂᖓ ᓱᑉᓗᓕᒃ ᐊᒻᒪᓗ ᓯᐊᒻᒪᒃᑎᑦᑎᔾᔪᑎ 
ᐱᒋᐊᕐᓂᐊᖅᑐᖅ ᐊᒡᓃᑯᒃᑯᑦ ᐱᓗᒃᑖᖅᐸᖏᑦ ᐱᔪᖕᓇᖅᑎᑕᐅᓃᑦ ᐳᒥᑦ-ᖑᓂᕋᖅᑕᐅᔪᑦ. ᓈᒻᒪᒋᔭᐅᒃᐸᑦ, ᐱᓕᕆᐊᖑᒋᐊᕐᓂᐊᖅᑐᖅ 
ᐃᒪᕐᒧᑦ ᓱᑉᓗᓕᒃ ᐊᑯᓪᓕᕈᕐᕕᒃ 2020-ᒥᑦ ᐊᒻᒪᓗ ᐱᐊᓂᒃᑕᐅᓗᓂ ᒪᓐᓃᑦ 2021-ᒥᑦ ᐊᒻᒪᓗ ᓯᐊᒻᒪᒃᑎᑦᑎᔾᔪᑎ ᓴᓇᔭᐅᓗᓂ ᓴᒡᒐᕈᑦ-ᒥᑦ 
ᐊᒥᕋᐃᔭᕐᕕᒃ-ᖕᒧᑦ 2021-ᒥᑦ. ᑯᕕᑎᑕᐅᓂᖓ ᐃᑎᕕᐊᓄᑦ ᓄᓇᒥᑦ ᐃᒪᖅ ᐱᓕᕆᐊᖑᓯᒪᔪᖅ ᐅᔭᕋᒃᑕᕆᐊᕐᒥᑦ 
ᐅᑭᐅᑕᒫᖑᖃᑦᑕᕐᓂᐊᖅᑐᖅ ᓯᑯᖃᕈᖕᓃᕌᖓᑦ (ᐊᐅᔭᒃᑯᑦ ᑕᖅᑭᓂᑦ ᓄᕐᕋᐃᑦ-ᒥᑦ ᐅᑭᐅᓖᑦ-ᒧᑦ), ᐅᔭᕋᒃᑕᕆᐊᕐᓂᖅᑕᖃᖅᑎᓪᓗᒍ 
ᑕᓯᕐᔪᐊᕐᒥᑦ ᐅᒃᑯᐊᕐᓂᖓᓄᑦ 2032-ᒥᑦ.  

ᑯᕕᑎᑦᑎᕙᓪᓕᐊᓂᖅ: ᓄᓇᒥᑦ ᐃᒪᖅ ᑲᑎᑕᐅᖃᑦᑕᕐᓂᐊᖅᑐᑦ ᓄᓇᐅᑉ ᖄᖓᓂᑦ ᑕᓯᕋᔭᖕᓂᑦ ᐅᔭᕋᒃᑕᕆᐊᕐᒥᑦ, ᐊᑉᓯᒪᓗᑎᒃ ᐊᓯᖏᓐᓂᑦ 
ᐃᒪᕐᓂᑦ. ᓄᓇᒥᑦ ᐃᒪᖅ ᐱᓕᕆᐊᖑᖃᑦᑕᕐᓂᐊᖅᑐᖅ ᐅᔭᕋᒃᑕᕆᐊᕐᒥᑦ ᐅᓗᕆᐊᓇᔾᔮᙱᒻᒪᑦ ᑯᕕᑎᓐᓂᐊᕐᓗᒍ ᑕᕆᐅᕐᒧᑦ. 
ᐱᓕᕆᐊᖑᓯᒪᔪᖅ ᓄᓇᒥᑦ ᐃᒪᖅ ᓱᑉᓗᓕᒃᑯᑦ ᐅᔭᕋᒃᑕᕆᐊᕐᒥᑦ ᐅᑭᐅᓗᒃᑖᖅ ᐊᑉᖁᑎᒃᑰᕐᓗᓂ ᑯᕕᑎᑕᐅᖃᑦᑕᕐᓂᐊᖅᑐᖅ 
ᓯᐊᒻᒪᒃᑎᑦᑎᔾᔪᑎᒃᑰᕐᓗᓂᓗ ᐃᑎᕕᐊᓄᑦ, ᐃᒪᐅᑉ ᖄᖓᓂᑦ 20 ᒦᑕᓪᓗᐊᓂᑦ ᐊᑖᓃᑦᑐᖅ. ᑯᕕᑎᑦᑎᖃᑦᑕᕐᓂᐊᖅᑐᑦ ᐊᐅᔭᒃᑯᑐᐃᓐᓇᖅ 
ᓯᑯᖃᕈᖕᓃᖅᑎᓪᓗᒍ (ᓄᕐᕋᐃᑦ-ᒥᑦ ᐅᑭᐅᓖᑦ-ᒧᑦ, ᓯᑰᑉ ᐊᑖᒍᑦ ᑯᕕᔪᖃᔾᔮᙱᑦᑐᖅ) ᐅᕝᕙᓘᓐᓃᑦ ᓈᒻᒪᒋᔭᐅᓗᓂ ᓄᓇᓕᖕᒥᐅᓄᑦ. ᓄᓇᒥᑦ 
ᐃᒪᖅ ᐅᑭᐅᒃᑯᑦ ᑐᖅᑯᖅᑕᐅᓯᒪᖃᑦᑕᕐᓂᐊᖅᑐᖅ ᓄᓇᐅᑉ ᐃᓗᐊᓂᑦ ᐊᒻᒪᓗ ᓄᓇᐅᑉ ᖄᖓᓂᑦ ᑕᓯᕋᔭᖕᓂᑦ ᑕᓯᕐᔪᐊᕐᒥᑦ. 

ᐱᓕᕆᔩᑦ: ᐱᓕᕆᔨᖃᕆᐊᖃᕐᓂᐊᖅᑐᑦ 24 ᖃᓂᑕᖓᓂᑦ ᓱᑉᓗᓕᓕᖅᑐᐃᓂᐊᕐᓗᑎᒃ ᐊᒻᒪᓗ ᓯᐊᒻᒪᒃᑎᑦᑎᔾᔪᑎᒥᒃ.   

ᐊᒃᑐᖅᓯᓂᕐᒧᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᑦ 
ᐱᒻᒪᕆᐅᒋᔭᐅᔪᑦ ᐱᕈᖅᐸᓪᓕᐊᓂᖃᕐᓂᕐᒧᑦ ᐃᓚᒋᔭᐅᔪᑦ (VEC) ᐊᒻᒪᓗ ᐱᒻᒪᕆᐅᒋᔭᐅᔪᑦ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐃᓚᒋᔭᐅᔪᑦ 
(VSEC) ᐱᒻᒪᕆᐅᓂᖅᐹᖑᔪᑦ ᐃᓚᒋᔭᐅᔪᑦ ᐊᕙᑎᒧᑦ ᐊᒻᒪᓗ ᐃᓄᖕᓄᑦ. ᐊᒡᓃᑯᒃᑯᑦ ᖃᐅᔨᓴᐃᓚᐅᖅᑐᑦ ᐱᐅᖏᑦᑐᒥᒃ 
ᐊᒃᑐᖅᓯᓂᖅᑕᖃᕋᔭᕐᒪᖔᑦ ᑯᕕᑎᑕᐅᔪᒥᑦ ᓱᑉᓗᓕᖕᓂᓪᓗ ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ, ᓂᐱᖃᕐᓂᕐᒧᑦ, ᐱᕈᖅᑐᓄᑦ, ᑕᕆᐅᕐᒥᑦ 
ᐊᒻᒪᓗ ᐊᓗᐊᓄᐊᖅᑐᑦ ᖃᓄᐃᓐᓂᖏᑦ, ᑕᕆᐅᕐᒥᑦ ᓂᕐᔪᑎᓄᑦ ᐊᒻᒪᓗ ᓂᕐᔪᑏᑦ ᐃᓂᒋᖃᑦᑕᖅᑕᖏᓐᓄᑦ, ᓄᓇᒥᑦ ᓂᕐᔪᑎᓄᑦ (ᑐᒃᑐᓄᑦ), 
ᐃᑦᑕᕐᓂᑕᖃᕐᕕᖕᓄᑦ, ᐱᖅᑯᓯᕆᔭᐅᔪᒃᑯᑦ ᐊᑐᖅᑕᐅᖃᑦᑕᖅᑐᓄᑦ, ᐱᓕᕆᓂᕐᓄᑦ, ᐊᒻᒪᓗ ᐱᖁᑎᓄᑦ ᐊᒻᒪᓗ ᐃᓄᓕᕆᓂᕐᒧᑦ 
ᐱᔨᑦᑎᕋᐅᑎᓄᑦ. 

ᖃᐅᔨᓴᐃᓂᖅ ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᓄᑦ ᐊᓯᐊᙳᕐᓂᐅᔪᑦ ᓄᑖᑦ ᖃᓄᐃᖓᓕᖅᑎᑦᑎᓂᐅᔪᓂᒃ ᐊᓂᒍᖅᐸᓪᓕᐊᑎᓪᓗᒍ 
ᐊᒻᒪᓗ ᐃᓂᐅᔪᒥᑦ ᑕᑯᔭᐅᕌᓂᓚᐅᖅᑐᓂᑦ ᐊᒻᒪᓗ ᓈᒻᒪᒋᔭᐅᓯᒪᔪᓂᑦ 2018-ᒥᑦ. ᖃᐅᔨᓴᐃᓚᐅᖅᑐᑦ 

ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᓂᑦ ᐱᓕᕆᐊᕐᒥᑦ ᖃᓂᑦᑐᓄᑦ ᐊᒻᒪᓗ ᑲᖏᖅᖠᓂᕐᒧᑦ, ᐊᖏᓂᖅᓴᐅᔪᒥᑦ ᐃᓂᐅᔪᒥᑦ ᐱᓕᕆᐊᑉ 
ᖃᓂᑕᖓᓂᑦ ᐊᒻᒪᓗ ᑲᖏᖅᖠᓂᕐᒥᑦ ᐊᒻᒪᓗ ᐊᖏᓂᖅᓴᒃᑲᓐᓂᐅᔪᒥᑦ ᑭᕙᓪᓕᕐᒥᑦ ᐃᓚᐅᑉᓗᓂ ᓄᓇᕗᓗᒃᑖᖅ.  

ᖃᓄᐃᖓᓕᖅᑎᑦᑎᓂᕐᓂᒃ ᖃᐅᔨᓴᐃᓂᖅ ᐊᑐᖅᖢᑎᒃ ᓈᓴᐅᑎᓂᒃ/ᑎᑎᖅᑲᓂᒃ ᐊᒻᒪᓗ ᖃᐅᔨᒪᓂᖃᑦᑎᐊᖅᑐᓂᒃ ᐃᓱᒪᒋᔭᐅᔪᓂᒃ. ᒪᓂᒪᔪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᖕᒥᐅᓂᑦ ᑐᑭᓯᐅᒪᔾᔪᑏᑦ ᐊᑐᖅᑕᐅᓚᐅᕐᒥᔪᑦ. ᐅᑯᐊ ᐊᑐᖅᑕᐅᓚᐅᖅᑐᑦ ᖃᐅᔨᓴᐃᑎᓪᓗᒋᑦ 
ᐊᕙᑎᒧᑦ ᖃᓄᐃᖓᓕᖅᑎᑦᑎᓂᐅᔪᑦ ᐋᖅᑭᒋᐊᖅᓯᓂᕐᒧᑦ ᖃᓄᐃᓕᐅᕈᑕᐅᔪᓂᑦ:  

 ᖃᓄᖅ ᐊᖏᑎᒋᓂᖓ, ᖃᓄᖅ ᐅᖓᓯᒃᑎᒋᓂᖓ, ᐊᒻᒪᓗ ᖃᓄᖅ ᐊᑯᓂᐅᑎᒋᓂᖓ ᖃᓄᐃᖓᓕᖅᑎᑦᑎᓂᖅ ᑕᐃᒪᐅᓂᐊᕐᒪᖔᑦ 
 ᖃᓄᐃᓕᐅᕈᑕᐅᓂᐊᖅᑐᒧᑦ ᐋᖅᑭᐅᒪᔪᖅ ᐅᕝᕙᓘᓐᓃᑦ ᐊᖏᓗᐊᖏᒋᐊᖅᑎᑦᑎᓂᖅ ᑭᒡᓕᖃᖅᑎᓐᓂᐊᕐᓗᒍ ᐅᕝᕙᓘᓐᓃᑦ 

ᐱᑕᖃᖅᑕᐃᓕᑎᓪᓗᒋᑦ ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᑦ 
 ᑕᐃᑉᓱᒪᓂᒥᑦ, ᐱᖅᑯᓯᒃᑯᑦ, ᐊᒻᒪᓗ ᐃᑦᑕᕐᓂᑕᖃᖅᑐᓂᒃ ᐱᒻᒪᕆᐅᔪᓄᑦ ᓄᓇᐅᔪᒥᑦ ᐊᒃᑐᖅᑕᐅᔪᖕᓇᖅᑐᑦ 

ᐋᖅᑭᒋᐊᖅᓯᓂᕐᒨᖓᔪᓄᑦ 

ᑐᓴᕐᕕᐅᔪᑦ ᐅᖃᖃᑎᒋᔭᐅᓚᐅᖅᑐᓂᑦ ᑕᖅᑮᓇᕐᔪᐊᖅ ᐊᒻᒪᓗ ᓇᑦᑎᐊᑦ 2020-ᒥᑦ ᑕᑯᒃᓴᐅᔪᑦ ᓄᓇᓕᖕᒥᐅᑦ ᖃᓄᐃᒃᓴᓚᐅᖏᑦᑐᑦ 
ᐊᒻᒪᓗ ᐃᓱᒫᓘᑕᐅᔪᓗᒃᑖᕐᓚᐃᑦ ᐱᓕᕆᐊᖑᓚᐅᖅᑐᑦ ᓇᓗᓇᐃᖅᖢᑎᒃ ᐊᒡᓃᑯᒃᑯᑦ ᐱᓕᕆᐊᖓᓄᑦ ᖃᓄᐃᖓᓂᐅᔪᓄᑦ ᐊᒻᒪᓗ 
ᐊᑐᓕᖅᑎᑕᐅᓂᖏᑦ ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ ᐱᓕᕆᐊᕐᒧᑦ. 

ᐃᓚᒋᔭᐅᓗᐊᑦᑕᖅᑐᑦ ᐊᒻᒪᓗ ᖃᐅᔨᔭᐅᔪᑦ ᑭᖑᓪᓕᖅᐹᖅ ᐊᕙᑎᓕᕆᓂᕐᒧᑦ ᐊᒃᑐᖅᓯᓂᕐᒥᒃ ᑎᑎᖅᑲᕐᒧᑦ ᐃᓚᒋᔭᐅᔪᖅ 
ᑕᒪᓗᒃᑖᕐᓚᖕᒧᑦ ᑯᕕᑎᑦᑎᓂᖅ ᑕᕆᐅᕐᒧᑦ ᐊᒃᑐᖅᓯᓂᖃᓗᐊᖏᑦᑐᖅ ᐊᕙᑎᒧᑦ ᐃᒪᕐᒥᑦ ᑯᕕᑎᑕᐅᔪᖅ ᓱᑉᓗᓕᒃᑯᑦ ᑕᓯᕐᔪᐊᕐᒥᑦ 
ᐅᔭᕋᒃᑕᕆᐊᕐᒥᑦ ᐱᔪᒥᑦ. ᓄᓇᒃᑰᕈᑎᑕᖃᐅᙱᓐᓂᖅᓴᐅᓂᐊᖅᑐᖅ ᐊᑉᖁᑎᓂᑦ ᓈᒻᒪᒋᔭᐅᖅᑲᐅᑕᐅᓚᐅᖅᑐᒥᐅᖓᓂᑦ ᓄᓇᒥᑦ ᐃᒪᕐᒥᑦ 
ᑯᕕᔪᓄᑦ. ᑕᒪᓐᓇ ᑐᑭᖃᖅᑐᖅ ᐳᔪᖃᑖᖃᓗᐊᖏᓐᓂᖅᓴᐅᓕᕐᓂᐊᕐᓂᖓᓄᑦ ᐊᒻᒪᓗ ᓂᐱᖃᓗᐊᖏᓐᓂᖅᓴᐅᓕᕐᓂᐊᕐᓂᖓ ᓄᓇᒃᑰᕈᑏᑦ 
ᐃᖏᕐᕋᔭᖕᓂᖏᓐᓄᑦ ᐊᒻᒪᓗ ᐱᐅᖏᑦᑐᓂᒃ ᓯᓚᒧᑦ ᐊᓂᐊᔪᖃᐅᖏᓐᓂᖅᓴᐅᓕᕐᓗᓂ. ᑐᑭᖃᕐᒥᔪᖅ ᓄᓇᒃᑰᕈᑏᑦ 
ᐃᖏᕐᕋᔭᙱᓐᓂᖅᓴᐅᓕᕐᓗᑎᒃ ᑲᑎᐅᑎᖃᑦᑕᖅᑐᑦ ᑐᒃᑐᓂᒃ ᐊᒻᒪᓗ ᐊᓯᖏᓐᓂᒃ ᓂᕐᔪᑎᓂᒃ. ᑯᕕᑎᑦᑎᓂᖅ ᐱᓕᕆᐊᖑᓯᒪᔪᒥᒃ ᓄᓇᒥᑦ 
ᐃᒪᕐᒥᑦ ᑕᕆᐅᕐᒧᑦ ᖃᓄᐃᖓᓕᖅᑎᑦᑎᔪᖕᓇᖅᑐᖅ ᑕᕆᐅᕐᒥᑦ ᐃᒪᐅᑉ ᖃᓄᐃᓐᓂᖓᓂᑦ, ᑕᕆᐅᕐᒥᐅᑕᓂᒃ, ᐃᖃᓗᖕᓄᑦ ᐊᓯᖏᓐᓄᓪᓗ 
ᐆᒪᔪᕋᓛᓄᑦ; ᑭᓯᐊᓂ, ᑕᑯᑉᓗᒋᑦ ᖃᓄᐃᖓᓂᐅᔪᑦ ᐋᖅᑭᐅᒪᔪᓕᕆᓂᕐᒥᑦ, ᐊᒃᑐᖅᓯᓂᐅᔪᑦ ᐊᔾᔨᕐᓚᒋᔭᖏᑦ ᖃᐅᔨᔭᐅᓚᐅᖅᑐᓄᑦ 
2018-ᒥᑦ. ᐊᒡᓃᑯᒃᑯᑦ ᖃᐅᔨᓴᐃᖏᓐᓇᕐᓂᐊᖅᑐᑦ ᐃᒪᕐᒥᒃ ᐊᒻᒪᓗ ᓂᕐᔪᑎᓂᒃ ᓇᓗᓇᐃᕐᓂᐊᕐᓗᒋᑦ ᐅᓗᕆᐊᓇᙱᒻᒪᑦ ᑯᕕᓯᓂᐊᕐᓗᓂ 
ᐊᒻᒪᓗ ᐃᑲᔫᑏᑦ ᐊᖏᓂᖅᓴᐅᖕᒪᑕ ᐊᒃᑐᖅᓯᓂᕐᒥᐅᖓᓂᑦ.  

ᑕᒪᓗᒃᑖᖅᑲᔭᖅ ᖃᓄᐃᖓᓕᖅᑎᑦᑎᓂᐅᔪᑦ ᐱᓕᕆᐊᕐᒥᑦ ᐱᔾᔪᑎᖃᖅᑐᑦ ᐃᒪᕐᒧᑦ ᓱᑉᓗᓕᖕᓄᑦ ᑯᕕᑎᑦᑎᓂᕐᒧᑦ ᑕᕆᐅᕐᒧᑦ ᑕᒪᓐᓇᓗ 
ᖃᐅᔨᓴᖅᑕᐅᓚᐅᖅᖢᓂ ᐊᒻᒪᓗ ᓈᒻᒪᒋᔭᐅᓯᒪᑉᓗᓂ. ᐃᒪᕐᒧᑦ ᓱᑉᓗᓖᑦ ᓴᓇᔭᐅᓂᐊᓂᐊᖅᑐᑦ ᓄᓇᒦᓪᓗᑎᒃ ᐊᑉᖁᑎᒧᑦ ᖃᓂᓪᓗᑎᒃ, 
ᐊᒃᑐᖅᓯᓂᖃᕐᓗᓂ ᐱᕈᖅᑐᓄᑦ, ᐃᒪᕐᒧᑦ ᓱᑉᓗᓕᐅᑉ ᐃᓂᒋᔭᖏᓐᓂᑦ. ᐃᑳᕐᕕᖕᓂᑦ ᐃᓕᓯᔭᕆᐊᖃᕐᓂᐊᖅᑐᑦ, ᐱᔭᕆᐊᖃᖅᑐᓂᑦ. ᐃᒪᕐᒧᑦ 
ᓱᑉᓗᓕᖕᓂᑦ ᑯᕕᓂᖅᑕᖃᑐᐃᓐᓇᕆᐊᖃᖅᑐᖅ ᓄᓇᒧᑦ ᐅᕝᕙᓘᓐᓃᑦ ᑕᕆᐅᕐᒧᑦ. ᑯᕕᔪᖅ ᐱᓕᕆᐊᖑᓯᒪᔪᖅ ᓄᓇᒥᑦ ᐃᒪᖅ ᑕᕆᐅᕐᒥᑦ 
ᐃᒪᖅᑎᑑᖅᖢᓂ. ᐃᒪᕐᒧᑦ ᓱᑉᓗᓕᒃ ᐅᕝᕙᓘᓐᓃᑦ ᓯᐊᒻᒪᒃᑎᑦᑎᔾᔪᑎ ᑯᕕᓂᖃᖅᐸᑦ ᐅᓗᕆᐊᓇᔾᔮᙱᑦᑐᖅ ᐊᒻᒪᓗ ᐊᒡᓃᑯᒃᑯᑦ 
ᐋᖅᑭᖕᓂᐊᖅᑕᖏᑦ ᑯᕕᔪᖃᖅᐸᑦ ᓱᑉᓗᓕᖕᓂᑦ ᐊᒻᒪᓗ ᑯᕕᓂᖅ ᓄᖅᑲᖅᑎᓪᓗᒍ. ᐊᖏᓗᐊᖏᒋᐊᖅᑎᑦᑎᓂᕐᒧᑦ ᖃᐅᔨᔭᐅᔪᑦ 
ᓂᕆᐅᒋᔭᐅᖏᑦᑐᑦ ᑯᕕᔪᓄᑦ ᐸᕐᓇᐅᑎᒥᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐋᖅᑭᐅᒪᔪᑦ ᐃᓕᔭᐅᓂᐊᖅᑐᑦ ᑭᒡᓕᖃᖅᑎᓐᓂᐊᕐᓗᒋᑦ 
ᐊᖏᑎᒋᓂᖏᓪᓗ ᑯᕕᔪᑦ ᐱᔪᓂᒃ ᐱᓕᕆᐊᕐᒥᑦ ᖃᓄᐃᓕᐅᕐᓂᐅᔪᓂᑦ, ᐃᓚᐅᔪᑦ ᖃᐅᔨᓴᐃᓃᑦ ᓱᑉᓗᓕᖕᒥᑦ ᑯᕕᔪᖃᕐᒪᖔᑦ.  

ᐊᒃᑐᖅᓯᓂᐅᔪᑦ ᑕᕆᐅᕐᒥᑦ ᑯᕕᔪᓂᒃ ᐃᓄᖕᓄᑦ ᓂᕆᐅᒋᔭᐅᔪᑦ ᒥᑭᔫᓂᐊᕐᓂᖓᓄᑦ. ᐊᒥᓲᙱᑦᑐᓂᒃ ᐱᓕᕆᐊᒃᓴᓂᒃ ᒪᓂᒪᔪᖃᖅᑎᓪᓗᒍ, 
ᑕᒪᓗᒃᑖᖅᑲᔭᖅ ᐱᓕᕆᔩᑦ ᑭᕙᓪᓕᕐᒥᙶᕐᓂᐊᖅᑐᑦ. ᐃᓄᐃᑦ ᓯᑭᑑᒃᑰᕈᖕᓇᕐᓂᐊᖅᑐᑦ ᓱᓕ ᐃᑎᕕᐊᓂᑦ ᒫᓐᓇᐅᔪᖅᑐᑦ ᐊᔪᙱᒻᒪᑕ 
ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᒧᐊᕈᖕᓇᕐᓗᑎᒃ ᒫᓐᓇᑐᑦ ᐊᔪᙱᒻᒪᑕᑐᑦ.  

ᐊᑎᓕᐅᕐᓂᕐᒧ ᒪᓕᒋᐊᓖᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐋᖅᑭᐅᒪᑎᑦᑎᓂᐊᖅᑐᖅ ᑭᐳᒥ ᐊᑎᓕᐅᕐᕕᖕᒥ ᐃᓚᐅᔪᓕᒫᓄᑦ 

ᐃᓯᖅᑐᓄᑦ ᑲᑎᒪᕝᕕᖕᒧ ᐊᑎᓕᐅᕐᓗᑎᒃ ᐊᑎᖓᓂ ᐊᒻᒪᓗ ᐅᖄᓚᐅᑎᖓᑕ ᓈᓴᐅᑎᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᑖᔅᓱᒥᖓ ᑭᐳᒥ ᑲᒪᔪᒥ ᓴᐳᒻᒥᔾᔪᑎᒥ  ᐃᒐᓛᖃᖅᑐᒥ ᐊᑐᕐᓂᐊᖅᑐᖅ ᐃᓚᐅᔪᓂ 

ᐃᓯᖅᐸᓪᓕᐊᔪᓂ ᓴᐳᑎᔭᐅᖁᓪᓗᒍ. ᑖᓐᓇ ᐃᓂᖅᑕᐅᔪᓐᓇᖏᒃᑯᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB)−ᒃᑯᑦ ᓴᓇᔨᖓ ᐱᑕᖃᕆᐊᖃᖅᑎᑕᐅᓂᐊᖅᑐᖅ ᑮᓇᑉᐸᖕᒥ ᑕᓗᐊᕐᒥ ᐊᑐᕐᓗᓂ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᓇᓚᐅᑦᑎᑎᐊᖅᓯᒪᔪᒥ ᓈᓴᐃᔨᒪᓂᐊᖅᑐᖅ 

ᐃᓚᐅᖃᑕᐅᔪᓂᒃ ᑲᑎᒪᕕᐅᓂᐊᖅᑑᑉ ᐃᓗᐊᓃᑦᑐᑦ ᐃᓄᒋᐊᒍᓐᓇᕐᓂᖏᓐᓂ ᖄᖏᖅᓯᖏᒃᑲᓗᐊᕐᒪᖔ ᖃᐅᔨᓴᕐᓗᓂ. 

ᐃᓯᕐᓂᖅ ᐊᔪᖅᑎᑕᐅᓂᐊᖅᑐᖅ ᐃᓄᒋᐊᒍᓐᓇᕐᓂᖓᑕ ᑐᕌᒐᖓ ᑎᑭᑕᐅᒍᓂ.  

 

ᐃᓚᐅᔪᑦ ᐊᑎᓕᐅᖅᑎᓪᓗᒋ ᐊᐱᕆᔭᐅᓂᐊᖅᑐᑦ ᖁᐃᕈᒃᐸᑕ, ᐆᑎᕐᓇᖅᐸᑐ ᐅᕝᕙᓘᓐᓃᑦ ᐊᓂᕐᓂᑭᑉᐸᑕ ᐊᒻᒪᓗ 

ᓄᓇᕗᑦ ᓯᓚᑖᓃᓚᐅᖅᐸᑕ ᐅᓪᓗᓂ 14−ᓂ ᖄᖏᖅᑐᓂᒃ. ᑕᐃᒪᐃᑉᐸᑕ, ᐊᐱᕆᔭᐅᓂᐊᖅᑐᑦ ᑲᑎᒪᔪᓂᒃ 

ᐃᓚᐅᖃᑕᐅᖏᓪᓗᑎᒃ. ᐃᓄᒃ ᐃᖢᕐᕆᑦᑎᐊᖏᑦᑐᖅ ᖃᐅᔨᔪᒪᔭᒥᓂ ᐅᖃᐅᓯᖃᕈᒪᒃᐸᑦ, ᐃᓱᒫᓘᑎᒋᔭᖏᑦ ᑎᑎᖅᑲᑎᒍᑦ 

ᐃᓄᖕᒧᑦ ᑭᒐᖅᑐᖅᑕᐅᓗ ᑕᑯᒃᓴᐅᑎᑕᐅᓂᐊᖅᑐᖅ. 

 

ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 

ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 2 ᒦᑕᔅᓂ ᐅᖓᓯᒌᖕᓂᕐᒥ ᓈᓚᒃᑕᐅᔭᕆᐊᖃᒻᒪᕆᖕᓂᐊᖅᑐᖅ ᑕᒪᐃᓐᓄ 

ᑲᑎᒪᓂᖅ ᐃᓚᐅᔪᓄᑦ.  

 

ᐃᒻᒥᒧ ᓴᐳᒻᒥᔾᔪᑏᑦ ᐱᖁᑏᑦ 

ᒫᓐᓇᐅᔪᖅ ᐅᖃᐅᔾᔪᖅᑕᐅᔪᖅ ᓄᓇᕗᒻᒥᐅᓄᑦ ᓇᓗᓇᐃᖅᓯᔪᖅ ᐋᓐᓂᐊᕕᖕᒥᙶᖏᑦᑐᑦ ᑮᓇᑉᐸᐃᑦ 

ᓈᓚᒃᑕᐅᔭᕆᐊᖃᒻᒪᕆᖏᑦᑐᖅ ᖃᐅᑕᒫᑦ ᐊᑐᖅᑕᐅᔪᒃᓴᐅᓪᓗᑎᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 

ᑖᔅᓱᒥᖓ ᒪᓕᖕᓂᐊᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓂᐊᖅᑐᑦ ᖃᐅᑕᒫᖅᓯᐅᑎᓂᒃ 

ᑮᓇᑉᐸᓂᒃ ᐃᓄᖕᓄ ᓂᕈᐊᖅᑐᓄᑦ ᐊᑐᕈᒪᓪᓗᑎᒃ ᐃᓄᓕᒫᓄᑦ ᑲᑎᒪᑎᑦᑎᓂᕐᓂ, ᑭᓯᐊᓂ ᓈᓚᒃᑕᐅᔭᕆᐊᖃᒻᒪᕆᖏᑦᑐᑦ 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᓕᔭᐅᓯᒪᔪᑦ ᐊᓯᔾᔨᓚᐅᖏᓐᓂᖏᓐᓂ. ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᖅ, ᑲᑎᒪᑎᓪᓗᒋᑦ, ᐋᖅᑭᐅᒪᑎᑕᐅᔪᓐᓇᖏᑉᐸᑦ (ᓲᕐᓗ ᑲᑎᒪᕝᕕᐅᑉ ᐃᓂᖏᑦ ᓂᕈᑭᓐᓂᖓᓄ, 

ᐃᓚᐅᖃᑕᐅᔪᑦ ᐃᓄᓕᒫᓂᙶᖅᑐᖅ ᓈᓚᖏᑦᑐᑦ 2 ᒦᑕᒥ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ ᑎᓕᔭᐅᓯᒪᔪᒥ, 

ᐊᓯᖏᓪᓗ) ᑮᓇᑉᐸᐃᑦ ᓈᓚᒃᑕᐅᔭᕆᐊᖃᒻᒪᕆᖕᓂᐊᖅᑐᑦ ᐱᑕᖃᕆᐊᖃᖅᑎᑕᐅᓗᑎᒃ ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᐅᑉ ᐃᓂᖓᓄᑦ ᐃᓯᖅᑎᓪᓗᒋᑦ.  

 

ᐊᒡᒑᑦ ᐃᒋᑕᐅᔪᓐᓇᖅᑐᑦ ᐃᓂᐅᔪᒥ ᐱᓯᒪᔭᐅᓂᐊᕐᒥᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᑦ ᐱᔾᔪᑎᒋᓪᓗᒋ ᐊᒻᒪᓗ 

ᓴᓇᔨᐅᔪᖅ ᐱᑕᖃᕆᐊᖃᖅᑎᑕᐅᔪᖅ ᓂᐱᖃᖅᑎᑦᑎᔾᔪᑎᓂᒃ ᐱᖁᑎᓂᒃ ᐱᓕᕆᖃᑦᑕᖅᑐᒧ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᑕᖃᕆᐊᖃᖅᑎᑕᐅᒃᐸᑕ ᐃᓚᒋᔭᐅᔪᓂᒃ ᐱᓕᕆᖃᑕᐅᓂᐊᖅᑐᑦ 

ᑲᑎᒪᓂᐅᔪᒥ ᓄᓇᓕᖕᓂᖔᖅᑑᑉ ᖃᖓᑦᑕᐅᑎᖓᓂ, ᐊᑐᓂ ᐃᓚᐅᔪᖅ ᓄᓇᓕᖕᓂ ᑐᓂᔭᐅᓂᐊᖅᑐᖅ ᑮᓇᑉᐸᒥᒃ 

ᓯᓚᒃᑯᑦ ᐊᐅᓪᓚᕈᑎᒃᓴᖓᓂ ᓄᓇᓕᖓᑕ ᑭᒡᒐᖅᑐᖅᑕᖓᓂ ᐱᓗᑎᒃ.  

 

ᐊᒡᒐᓂᒃ ᐅᐊᓴᕐᓂᖅ ᐊᒻᒪᓗ ᐅᐊᓴᐅᑎᖃᕐᓂᖅ 

ᐃᓄᓕᒫᓂᑦ ᑲᑎᒪᑎᑦᑎᓂᕐᒧ ᐃᓂᖓᓄᑦ ᐃᓯᓚᐅᖅᑳᖅᑎᓐᓇᒋ, ᑕᒪᐃᓐᓂ ᑲᑎᒪᔭᖅᑐᖅᑐᓕᒫᑦ ᐊᑐᕆᐊᖃᖅᑐᑦ ᐊᒡᒐᓄ 

ᐅᐊᓴᐅᑎᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᑖᕐᓂᐊᖅᑐᑦ ᐅᓪᓚᑲᑕᑦᑎᒥ/ᓴᓇᔨᒥ 

ᐱᔭᒃᓴᖃᒻᒪᕆᒃᑐᒥ ᐊᒡᒐᓄᑦ ᐅᐊᓴᐅᑎᒥᒃ ᑯᕝᕕᕆᓯᔭᖅᑐᖃᑦᑕᕐᓗᓂ ᑕᒪᐃᓐᓂ ᐃᓄᓕᒫᓂᒃ ᑲᑎᒪᕕᐅᓂᐊᖅᑐᒧᑦ 

ᐃᓂᐅᔪᒧᑦ ᐅᐸᒃᓯᔪᓂᒃ.  

 

ᓴᓗᒻᒪᖅᓴᐃᓂᖅ ᐊᒻᒪᓗ ᖁᐱᕐᕈᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓂᐅᔪᑦ ᐊᒃᑐᖅᑕᐅᓪᓗᐊᖃᑦᑕᖅᑐᑦ, 

ᓲᕐᓗ ᑐᓴᖅᓴᐅᔾᔪᑏᑦ ᐊᒻᒪᓗ ᐊᓯᖏᑦ ᓂᐱᖃᖅᑎᑦᑎᔾᔪᑎᓂᒃ ᐊᑐᖅᑕᐅᖃᑦᑕᖅᑐᓂᒃ, ᖁᐱᕐᕈᐃᔭᖅᑕᐅᓂᐊᕐᓂᖏ 

ᐃᓚᐅᖃᑕᐅᔪᖅ ᐱᖁᑎᒥᒃ ᐊᑐᓚᐅᖅᑳᖅᑎᓐᓇᒍ. ᑖᓐᓇᑦᑕᐅᖅ ᑕᐃᒪᐃᓕᐅᖅᑕᐅᓂᐊᕐᒥᔪᖅ ᑭᐳᓄᑦ ᐊᒻᒪᓗ 

ᐃᒃᓯᕙᐅᑕᓄᑦ ᐋᔩᖅᑎᑦᑎᔩᑦ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔪᑦ ᓅᑉᐸᑕ ᐃᓄᓕᒫᓂᒃ ᑲᑎᒪᓂᐅᔪᓂᒃ 

ᑲᑎᒪᖃᑎᒌᒃᑐᓄᑦ. ᖃᐅᑕᒫᑦ ᐃᓱᓕᑦᑕᕌᖓᒥᒃ ᑐᓵᔾᔪᑎᓄᑦ/ᑕᕐᕆᔭᐅᑎᓄᑦ ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᕐᓂᕐᒥᑦ 

ᑕᒪᐃᓐᓂ ᐱᖁᑏᑦ ᐊᑐᐃᓐᓇᐅᓕᕐᓂᖏᓐᓂ ᖃᐅᒃᐸᒧᑦ ᐊᑐᖅᑕᐅᔪᒃᓴᓄᑦ, ᐃᓚᖃᖅᖢᑎᒃ ᓴᓗᒻᒪᖅᓴᐃᓂᖅ ᐊᒻᒪᓗ 

ᖁᐱᕐᕈᐃᔭᐃᓂᕐᒥ.  

 

ᑲᑎᒪᕕᐅᓂᐊᖅᑐᓄ ᓴᓇᔨ ᐊᐱᕆᔭᐅᓂᐊᖅᑐᖅ ᓴᓗᒻᒪᖅᓴᐃᕐᔪᐊᖃᑦᑕᕐᓗᓂ ᑲᑎᒪᓂᖅ ᐃᓱᓕᑦᑕᕌᖓᒥ ᖃᐅᑕᒫ.  

 

ᖃᐅᔨᒪᑦᑎᐊᕆᐊᕐᓂᖃᕐᓗᓂ ᐱᓕᕆᑦᑎᐊᖅᑐᓂᒃ ᒪᓕᒐᑎᒍᑦ ᐊᖏᕈᑕᐅᓯᒪᔪᒧᑦ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 

ᒪᓕᒃᑕᐅᑦᑎᐊᕐᓂᖓᑕ ᒥᒃᓵᓄᑦ 

ᐊᑐᓂ ᐃᓄᓕᒫᓂᒃ ᐃᓚᒋᔭᐅᔪᖅ ᒪᓕᖏᑦᑐᖅ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᐅᑉ  ᐱᑕᖃᕆᐊᖃᖅᑎᑕᐅᔪᖏᓐᓂ 

ᐊᑕᐅᓯᐊᕐᓗᓂ (1) ᓱᐊᒃᑕᐅᓂᐊᖅᑐᖅ, ᑭᖑᓂᐊᒍ ᒪᓕᖏᒃᑯᓂ ᐃᓄᒃ ᐃᓂᐅᔪᒥ ᐊᓂᖁᔭᐅᓂᐊᖅᑐᖅ. ᐆᒃᑑᑎᐅᔪᑦ 

ᓈᓚᖏᓐᓂᐅᔪᒥ ᐃᓚᖃᖅᑐᖅ: ᑎᒥᑎᒍᑦ ᐅᖓᓯᒌᖃᑦᑕᐅᑎᖏᓪᓗᓂ ᐃᓚᒋᔭᖏᓐᓂ ᐊᒻᒪᓗ ᐱᖃᓐᓇᕆᔭᖏᓐᓂ 

ᓄᓇᓕᐅᑉ ᐊᓯᖏᓐᓂᙶᖅᑐᓂ ᑕᑯᒍᓂ, ᐱᔪᒪᖏᓪᓗᓂ ᐊᒡᒐᓄᑦ ᐅᐊᓴᐅᓯᕐᓂᕐᒥ, ᐊᔭᐅᖅᑐᐃᓗᓂ ᐃᓯᕋᓱᒡᓗᓂ 

ᖃᓂᒪᓂᖓ ᐅᔾᔨᕐᓇᖅᑎᓪᓗᒍ.  

ᓱᐊᒃᓯᓃᑦ ᐃᓚᒋᔭᐅᓂᐊᖅᑐᑦ ᑎᑎᕋᕐᕕᖕᒥ ᐱᕐᕈᓗᒃᑐᓄᑦ ᐅᓂᒃᑲᐅᓯᓕᐅᖅᓯᒪᓂᕐᒧ ᐱᔾᔪᑎᖃᕐᓗᑎᒃ ᑎᑎᕋᖅᑕᐅᓂᖏ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᓐᓄ ᓴᓇᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᖃᓪᓚᑐᐃᓐᓇᖅᑐᑎᑐ 

ᐅᖃᐅᓯᕐᒥ ᐊᑐᕐᓂᐊᕐᓂᖓᓂ ᐅᖃᓪᓚᖃᑎᖃᖅᑎᓪᓗᒍ ᓱᐊᒃᑕᐅᓂᐅᑉ ᒥᒃᓵᓄᑦ ᖃᐅᔨᒪᑦᑎᐊᕆᐊᕐᓂᖃᕐᓗᓂ ᑐᓴᒐᒃᓴᖅ 

ᑐᑭᓯᔭᐅᑦᑎᐊᕐᒪᖔᑦ ᐱᕐᕈᓗᖕᓂᐅᔪᖅ ᑎᑎᕋᖅᑕᐅᓚᐅᖅᑳᖅᑎᓐᓇᒍ.  

 

ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓵᔾᔪᑎᓄᑦ/ᓂᐱᖃᖅᑎᑦᑎᔾᔪᑎᓂᒃ ᐊᐅᓚᑦᑎᔨᐅᔪᑦ ᐊᒻᒪᓗ 

ᐃᖅᑲᖅᑐᐃᕕᖕᒥ ᐱᕙᓪᓕᐊᔪᓕᕆᔩᑦ ᓴᓇᔨᑖᕆᔭᐅᓂᐊᖅᑐᑦ ᐊᓯᐊᓂᙶᖅᑐᓂᒃ ᓴᓇᕝᕕᖕᒥ ᓄᓇᕗᑦ ᒐᕙᒪᒃᑯᑦ 

ᑲᙱᕝᕕᖓᑕ ᐊᐅᓪᓚᖅᑐᓂ ᐃᓂᐅᔪᓄᑦ ᓯᓛᑖᓂᙶᖅᑐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 

ᐱᓇᔪᖕᓂᐊᖅᑐᑦ ᑖᒃᑯᐊ ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ ᐱᔨᔅᓯᖅᑎᐅᔪᑦ ᓴᓇᔩᑦ ᐱᑕᖃᕆᐊᖃᖅᑎᑕᐅᓂᖏᓐᓂ 

ᑕᐃᒪᐃᑦᑐᓂᒃ ᐱᔨᔅᓯᕐᓂᐅᔪᓂᒃ ᐱᓕᕆᔪᓐᓇᕐᓂᖃᖅᑐᓂᒃ ᐱᑕᖃᖏᓐᓂᖓᓄᑦ ᑖᒃᑯᐊ ᓴᓇᓂᐅᔪᑦ 

ᐱᑕᖃᕆᐊᖃᖅᑎᑕᐅᔪ ᓄᓇᕘᑉ ᐃᓗᐊᓂ. ᑖᓐᓇ ᑐᑭᓕ ᐱᑕᖃᕆᐊᖃᖅᑎᑕᐅᓂᐊᖅᑐᑦ ᐃᓄᑑᔭᕆᐊᖃᕐᓗᑎᒃ 

ᑐᔪᕐᒥᕕᖏᓐᓂ ᓴᓇᕝᕕᐅᑉ ᐃᑲᕐᕋᖏᑕ ᓯᓚᑖᓂ, ᑮᓇᑉᐸᖕᒥᒃ ᐊᑐᕐᓗᑎᒃ ᐊᒻᒪᓗ ᐊᒡᒑᖕᓂ ᐃᒋᑕᒃᓴᓂ, ᐊᒻᒪᓗ 

ᑐᔪᕐᒥᕕᖏᓐᓄ ᐅᑎᖅᐸᒡᓗᑎᒃ ᐅᓪᓗᖅ ᐃᓱᓕᑦᑕᕌᖓ ᐃᓄᓕᒫᓂᒡᓗ ᐃᓅᖃᓐᓂᐊᖏᓪᓗᑎᒃ ᑲᑎᒪᓂᖅ ᐱᔭᕇᕌᖓᒥ. 

ᓄᕙᒡᔪᐊᕐᓇᖅ-19 ᖃᓂᒻᒪᓯᖃᖏᓪᓗᓂ ᖃᐅᔨᓴᖅᑕᐅᑎᓪᓗᒍ ᐱᑕᖃᕆᐊᖃᖅᑎᑕᐅᖏᑦᑑᒐᓗᐊᖅ ᐱᔨᔅᓯᖅᑎᐅᔪᑦ 

ᐱᑕᖃᕆᐊᖃᖅᑎᑕᐅᓂᖏᓐᓂ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕈᑕᐅᔪᓄᑦ ᐱᔪᓐᓇᖅᑎᑦᑎᔪᒥ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᖁᔨᓂᐊᖅᑐᑦ ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ ᑕᑯᑎᑦᑎᓗᑎᒃ 

ᓄᕙᒡᔪᐊᕐᓇᖅ-19 ᖃᓂᒻᒪᓯᖃᖏᓪᓗᓂ ᖃᐅᔨᓴᕈᑎᒥ ᓄᓇᕗᒻᒧᑦ ᐃᓯᓚᐅᖏᓐᓂᖓᓂ. 

 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐋᓐᓂᐊᕐᕕᒃ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓴᖅᑎᑦᑎᓂᐊᖅᑐᑦ ᓯᕗᓂᐊᓂ ᓄᓇᓕᖕᓂ ᐋᓐᓂᐊᕕᖕᓂ 

ᐅᕝᕙᓘᓐᓃᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᔨᖁᑎᖏᓐᓂ ᐃᓄᓕᒫᓂᑦ ᑲᑎᒪᑎᑦᑎᓂᖅ 

ᐱᑕᖃᕐᓂᐊᕐᓂᖓᓂ ᖃᐅᔨᒪᓂᐊᕐᒪᑕ ᐃᓄᓕᒫᓂᒃ ᐃᓄᒋᐊᒃᑐᓂ ᑲᑎᓐᓂᖅᑕᖃᖃᑦᑕᕐᓂᐊᕐᓂᖓᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐃᖁᔨᓂᐊᖅᑐᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐊᒡᓚᒡᕕᖓᓂ ᐃᓚᒋᔭᐅᔪᓂᒃ ᐅᕝᕙᓘᓐᓃᑦ ᓄᓇᓕᖕᓂ ᐋᓐᓂᐊᕕᖕᒥ ᒪᒃᐱᕈᓯᕐᓂᕐᒥ ᐅᖃᐅᓯᖃᖁᓪᓗᒋ ᐊᑐᓂ 

ᓄᓇᕗᒻᒧ ᓄᖅᑲᖅᑕᕐᕕᐅᔪᓂ ᐃᓂᐅᔪᓂ. ᖃᐅᖁᔭᐅᓂᐊᖅᑐᑦ ᐅᖃᓪᓚᒋᐊᖅᑐᖁᔭᐅᓗᑎᒃ ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᐅᑉ ᐊᒻᒪᓗ ᖃᓄᖅ ᐃᓅᖃᓐᓂᐊᕈᓐᓇᕐᓂᖏ ᐃᓄᓕᒫᓂᒃ ᐃᓂᖓᓂ ᐃᓄᓕᒫᓂᒃ ᐃᓚᒋᔭᐅᔪᑦ 

ᐊᓯᖏᓐᓂ ᖃᐅᔨᒪᑦᑎᐊᕆᐊᕐᓂᕐᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᓇᒃᑯᓕᒫᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB)−ᒃᑯᑦ ᑐᓂᓯᓂᐊᖅᑐᑦ ᑕᒪᐃᓐᓂ ᓄᕙᒡᔪᐊᕐᓇᖅ-19 ᐱᓕᕆᓂᐅᔪᒧ ᐸᕐᓇᐅᑎ ᐊᒻᒪᓗ ᐋᖅᑭᒃᓱᖅᓯᒪᔪᓂᒃ 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄ ᐊᒻᒪᓗ ᐋᓐᓂᐊᕐᕕᒃᑯᓐᓄ.  

 

ᓴᐳᒻᒥᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓱᒪᓕᐅᕆᓯᒪᔪᑦ ᓴᓇᔨᑖᕐᓂᕐᒥ ᐊᓯᐊᓂᙶᖅᑐᓂᒃ ᓴᓇᕝᕕᖕᒥ 

ᓴᓇᔨᑖᖏᓪᓗᑎᒃ, ᑖᓐᓇᐅᔪᖅ ᐱᐅᖏᑦᑐᓂᒃ ᖃᓄᐃᓕᐅᕐᓂᖃᕈᓐᓇᕐᒪ ᓇᓕᒧᒌᒃᑎᑦᑎᑦᑎᐊᖅᑑᑉ ᑲᑎᒪᕕᐅᐃᑉ ᐃᓂᖓᑕ 

ᐃᓗᐊᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓇᔪᖕᓂᐊᖅᑐᑦ ᓴᓇᔨᑖᕋᓱᒡᓗᑎᒃ ᓄᓇᓕᖕᓂᒥᐅᑕᓂᒃ 

ᐃᓄᖕᓂ ᐃᑲᔪᖅᑎᐅᖁᓪᓗᒋ ᑲᑎᒪᕝᕕᐅᑉ ᐊᑎᓕᐅᕐᕕᐊᓂ, ᓴᓗᒻᒪᖅᓴᐃᓂᕐᒥ ᐊᒻᒪᓗ ᖁᐱᕐᕈᐃᔭᐃᓂᕐᒥ, ᐊᒻᒪᓗ 

ᓇᓗᓇᐃᖅᓯᓂᕐᒥ ᐃᓄᖕᓂ ᐊᔾᔨᒌᒃᑐᒥ ᐃᒡᓗᖃᑎᒌᒃᑐᓂ ᑐᓵᙱᓴᖅᑐᓂᒃ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᐅᑉ 

ᐱᖁᔭᖓᓂ. ᐃᓄᐃᑦ ᒪᓕᖏᑦᑐᑦ ᐊᑐᐊᒐᓂᒃ ᐊᒻᒪᓗ ᒪᓕᒋᐊᓕᖕᓂ ᐋᖅᑭᒃᑕᐅᓯᒪᔪᓂᒃ ᐊᐱᕆᔭᐅᓂᐊᖅᑐᑦ 

ᐊᓂᖁᔭᐅᓗᑎᒃ ᑲᑎᒪᕝᕕᖕᒥ ᐊᒻᒪᓗ ᐅᑎᖁᔭᐅᖏᓪᓗᑎᒃ. ᑖᓐᓇ ᐃᓚᖃᖅᑐᖅ ᓄᓇᓕᖕᓂ ᑭᒡᒐᖅᑐᐃᔨᐅᔪᓂᒃ. 

 

ᐃᓄᐃᑦ ᖃᓂᒪᓂᖓ ᐅᔾᔨᕐᓇᖅᑐᑦ (ᑖᓐᓇ ᐅᖃᐅᓯᐅᔪᖅ, ᐋᓐᓂᐊᕆᔭᐅᔪᑦ ᓄᕙᒡᔪᐊᕐᓇᖅ-19−ᓂᐅᑉ ᐃᓚᒋᔭᖏᓐᓂᒃ) 

ᐊᐱᕆᔭᐅᓂᐊᖅᑐᑦ ᐊᓂᖁᔭᐅᓗᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᖅᑭᑦᑎᓂᐊᖅᑐᑦ 

ᓄᕙᒡᔪᐊᕐᓇᖅ-19−ᒧᑦ ᐅᖃᐅᓯᖃᖅᑐᓂᒃ ᒪᓕᒐᑎᒍᑦ ᐊᖏᕈᑕᐅᓯᒪᔪᒧᑦ ᐊᒻᒪᓗ ᒪᓕᒋᐊᓕᖕᓂ ᐊᑐᖅᑕᐅᔪᒃᓴᐅᑕᐅᓗᑎᒃ 

ᐃᓄᖕᒥ ᐊᐱᕆᓕᖅᐸᑕ ᐊᓂᖁᔨᓗᑎᒃ ᐊᒻᒪᓗ ᑎᑎᖅᑲᓂᒃ ᑖᒃᑯᓂᖓ ᐃᓚᖃᖅᑐᒃ ᑕᑯᒃᓴᐅᑦᑎᐊᖁᓪᓗᒍ ᐊᒻᒪᓗ 

ᓇᓕᒧᒌᒃᑎᑦᑎᑦᑎᐊᖁᓪᓗᒍ.  

ᐊᑭᓐᓇᕐᒥᐅᑕᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓕᓯᓂᐊᖅᑐᑦ ᒫᓐᓇ ᐊᑐᖅᑕᐅᔪᓂᒃ ᐅᖃᓕᒫᒐᓕᐊᖑᔪᓂᒃ 

ᐊᒻᒪᓗ ᐊᑭᓐᓇᕐᒥᐅᑕᓂᒃ ᓄᓇᕗᒻᒥ ᒐᕙᒪᒃᑯᓐᓂᙶᖅᑐᒥ ᐊᒻᒪᓗ ᑲᓇᑕᒃᑯᑦ ᒐᕙᒪᑐᖃᒃᑯᖏᓐᓂᙶᖅᑐᓂᒃ ᑕᒪᐃᓐᓂ 

ᑲᑎᒪᕝᕕᐅᔪᓂᒃ. ᑖᓐᓇ ᐃᓚᖃᕐᓂᐊᖅᑐᖅ ᐊᑭᓐᓇᕐᒥᐅᑕᓂᒃ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ, ᐊᒡᒐᖕᓂ 

ᐅᐊᓴᕐᓂᐅᑉ, ᓄᓇᕗᒻᒥ ᒐᕙᒪᒃᑯᓐᓂ ᓄᕙᒡᔪᐊᕐᓇᖅ-19 ᐅᖄᓚᕝᕕᒃᓴᐅᑉ ᐊᒻᒪᓗ ᐊᓯᖏᓐᓂ ᐊᑭᓐᓇᕐᒥᐅᑕᓂᒃ 

ᐃᓚᖃᖅᑐᓂᒃ ᒥᒃᓵᓄᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ. ᑕᒪᐃᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐋᖅᑭᒃᓱᖅᓯᒪᔪᑦ ᐃᓕᐅᖅᑲᖅᑕᐅᓂᐊᖅᑐᑦ ᑲᑎᒪᕝᕕᐅᔪᓂᒃ ᑕᑯᒃᓴᐅᑦᑎᐊᖅᑐᓂᒃ ᐃᓂᐅᔪᓂᒃ.  

 

ᑐᓴᐅᒪᖃᑦᑕᐅᑎᓂᑦ 

ᑕᒪᐃᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᑦ ᑐᓴᐅᒪᑎᑕᐅᑦᑎᐊᕐᓂᐊᖅᑐᑦ ᑲᑎᒪᓂᕐᒥ ᐃᓚᐅᔪᓄᑦ ᓯᕗᓂᐊᓂ 

ᑎᑎᖅᑲᑎᒍᑦ, ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᔪᓕᕆᑎᒍᑦ. ᑕᒪᐃᓐᓂ 

ᐅᖃᐅᔨᒋᐊᕐᓃᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᕐ ᐊᐅᓚᑦᑎᔨᒻᒪᕆᖕᒥ ᐊᒃᓱᐊᓗᒃ ᒪᓕᒃᑕᐅᑦᑎᐊᕐᓂᐊᖅᑐᑦ 

ᐊᒻᒪᓗ ᑖᓐᓇ ᑐᓴᐅᒪᑎᑕᐅᓂᐊᖅᖢᓂ ᑕᒪᐃᓐᓂ ᑲᑎᒪᔭᖅᑐᖅᑐᓕᒫᓄᑦ.  

 

ᓂᑲᓇᖅᑐᑦ ᐃᓄᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓇᓗᓇᐃᔭᐃᓂᐊᖅᑐᖅ ᐊᑦᑕᕐᓇᖅᑑᔪᓂᒃ ᐅᐸᒃᓯᒪᓂᕐᒥ 

ᐃᓄᒋᐊᒃᑐᒥ ᐃᓄᓕᒫᓂᒃ ᑲᑎᓯᒪᔪᓂᒃ ᓂᑲᓇᖅᑐᓄᑦ ᐃᓚᒌᒃᑐᓂᒃ ᓯᕗᓂᐊᓂ. “ᓂᑲᓇᖅᑐᑦ ᐃᓄᐃᑦ” ᑐᑭᖓ 

ᓇᓗᓇᐃᔭᖅᑕᐅᔪᖅ ᓄᓇᕗᒻᒥ ᒐᕙᒪᒃᑯᓐᓂ ᐃᓚᐃᓕᖓᕗᖅ:  

– ᐊᖓᔪᒃᖠᐅᔪᖅ ᐃᓐᓇᖅ (ᐅᑭᐅᖃᖅᑐᖅ 65−ᒥ ᐅᖓᑖᓂᓗ) 

– ᐋᓐᓂᐊᒧᑦ ᖃᓄᐃᓐᓂᖃᖅᑐᖅ (ᓲᕐᓗ ᐆᒻᒪᑎᒃᑯᑦ ᐋᓐᓂᐊᖃᕐᓂᖅ, ᑎᒡᓕᖕᓂᖓ ᖁᕝᕙᓯᓗᐊᖅᑐᖅ, 

ᓱᑲᖃᓗᐊᖅᑐᖅ, ᐳᕙᒃᑯᑦ ᐋᓐᓂᐊᖃᐃᓐᓇᖅᑐᖅ, ᐱᔪᓐᓃᕈᓐᓇᖏᑦᑐᖃᖅᑐᖅ) 

– ᐋᓐᓂᐊᖅᑕᐃᓕᔾᔪᑎᖏᑕ ᐱᓕᕆᔾᔪᓯᖓ ᐅᓗᕆᐊᓇᖅᓯᓯᒪᔪ ᐋᓐᓂᐊᒧᑦ ᖃᓄᐃᓐᓂᖓᓂᙶᖅᑐᒥ 

ᐅᕝᕙᓘᓐᓃᑦ ᐋᓐᓂᐊᕐᕕᒃᓯᐅᖅᑕᐅᓂᒃᑯᑦ (ᓲᕐᓗ ᓄᖑᓴᐅᑎᓅᖅᑎᑕᐅᔪᑦ) 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐊᔪᖅᑎᑦᑎᔾᔮᖏᑦᑐᑦ ᑲᑎᒪᖃᑕᐅᓂᕐᒥ ᓄᓇᓕᖕᓂ 

ᑭᒡᒐᖅᑐᐃᔨᐅᔪᓂᒃ ᓇᓕᐊᖕᓂᑐᐃᓐᓇᖅ ᖁᓛᓂ ᖃᓄᐃᓐᓂᖃᖅᑐᓂᒃ. ᑖᓐᓇ ᐅᔾᔨᖅᓱᖁᔨᔪᖅ ᑐᓴᖅᑎᑦᑎᓇᓱᒃᑐᖅ 

ᐃᓄᖕᓂ ᐊᖅᑕᕐᓇᕐᓂᖓᓂ ᑲᑎᒪᖃᑕᐅᓂᕐᒥ.  

 

ᓇᑎᓕᐅᕐᓂᕐᒧ ᐸᕐᓇᐅᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᙳᖅᑎᑦᑎᓂᐊᖅᑐᑦ ᓇᑎᓕᐅᕐᓂᕐᒧ ᐸᕐᓇᐅᑎᓂᒃ ᐃᓚᖃᕐᓗᑎᒃ 

ᐊᑕᐅᓯᕐᒧ ᑐᕌᖅᑐᒥᒃ ᐱᓱᒡᕕᖕᓂ ᐊᒻᒪᓗ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᕐᒧ ᐃᒃᓯᕙᐅᑕᐃᑦ 

ᐋᖅᑭᒃᓱᖅᑕᐅᓯᒪᓂᖏᓐᓂ.  

 

ᓂᕿᖃᖅᑎᑦᑎᓂᖅ 

ᑳᐱᒧᑦ ᐊᒻᒪᓗ ᑏᒧᑦ ᐱᔨᔅᓯᕋᐅᑏᑦ ᐊᑐᐃᓐᓇᐅᑎᑕᐅᔾᔮᖏᑦᑐᑦ ᐃᓄᓕᒫᓄᑦ ᑲᑎᒪᑎᑦᑎᓂᖃᖅᑎᓪᓗᒋ, ᑖᓐᓇ 

ᐃᓄᒋᐊᒃᓯᓂᕐᒧ ᐊᒃᑐᐃᖃᑦᑕᕐᒪ ᐅᓄᖅᑐᓄ ᐃᓄᖕᓄ ᑲᑎᙵᔪᓂᒃ ᐃᓂᑭᑦᑑᑉ ᐃᓗᐊᓂ, ᑳᐱᓕᐅᕈᑏᑦ ᐊᒻᒪᓗ 

ᑏᓕᐅᕈᑏᑦ ᖄᖏᑦ ᐊᒃᑐᖅᑕᐅᒐᔪᒃᓯᖃᑦᑕᕐᒪᑕ. ᐴᖅᑐᖅᓯᒪᔪᐃᑦ ᑕᒧᓗᒐᒃᓴᐃᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᓕᖕᓂ 

ᑭᒡᒐᖅᑐᐃᔪᓂᒃ ᓂᕈᐊᕈᓐᓇᕐᓗᑎᒡᓗ ᐊᑐᓂ ᐴᖅᑐᖅᓯᒪᔪᓂᒃ ᐃᒪᕐᓂᒃ ᐅᕝᕙᓘᓐᓃᑦ ᐊᑐᓂ ᐴᖅᑐᖅᓯᒪᔪᓂᒃ ᐃᒥᒐᒃᓴᓂᒃ.  

 

ᐊᑐᐊᖓᐃᑦ ᐊᒻᒪᓗ ᐱᓕᕆᔾᔪᓯᐅᔪᑦ 

ᐃᓱᒻᒥᖅᑐᐃᔨᐅᑉ ᐅᕝᕙᓘᓐᓃᑦ ᑲᑎᒪᔩᑦ ᒪᓕᖁᔭᖏᑦ ᒪᓕᒡᓗᒋᑦ, ᑲᑎᒪᓃᑦ ᓄᖅᑲᖅᑎᑕᐅᓚᐅᑲᒍᓐᓇᖅᑐᑦ ᐅᑯᐊ 

ᐃᒪᐃᓕᕐᓂᖅᐸᑕ:  

– ᓄᕙᒡᔪᐊᕐᓇᖅ-19−ᒥ ᐋᓐᓂᐊᖃᖅᑐᖅ ᓄᓇᕗᑦᒥ ᓇᓗᓇᐃᖅᑕᐅᒃᐸ 

– ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᕐ ᐊᐅᓚᑦᑎᔨᒻᒪᕆᖕᒥ ᑐᓂᓯᒃᐸᑦ ᒪᓕᒋᐊᓕᖕᓂ ᒪᑐᖁᔨᔪᓂᒃ 

ᑕᒪᐃᓐᓂ ᐃᓄᓕᒫᓄᑦ ᑲᑎᒪᑎᑦᑎᓂᕐᓂᐅᔪᓂᒃ 

– ᓄᓇᓕᐸᐅᔭᖅ ᐅᕝᕙᓘᓐᓃᑦ ᕼᐋᒪᓚ ᑐᓂᓯᒃᐸᑦ ᒪᓕᖁᔨᔪᒥᒃ ᒪᑐᓯᖁᔨᔪᒥᒃ ᑕᒪᐃᓐᓂ ᐃᓄᓕᒫᓄᑦ 

ᑲᑎᒪᑎᑦᑎᓂᕐᓂᐅᔪᓂᒃ 

ᑲᑎᒪᓂᖅ ᓄᖅᑲᖅᑎᑕᐅᓚᐅᑲᖕᓂᕈᓂ, ᑕᒪᐃᓐᓂ ᑲᑎᒪᖃᑕᐅᔪᑦ ᑐᓴᖅᑎᑕᐅᓂᐊᖅᑐᑦ ᐅᑎᕆᐊᖃᕐᓂᖏᓐᓂ 

ᑐᔪᕐᒥᕕᖏᓐᓄ ᒫᓐᓇᑲᐅᑎᒋ ᐊᒻᒪᓗ ᐅᑕᖅᑭᓗᑎᒃ ᑐᓴᒐᒃᓴᓂᒃ ᕙᐃᔅᐳᒃ (Facebook)−ᑎᒍ, ᓄᓇᓕᖕᓂ 

ᓈᓚᐅᑎᖃᕐᕕᑎᒍ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐅᖄᓚᕝᕕᐅᓗᑎᒃ.  

 

ᐃᓛᒃᑯᖅᑐᒥ ᐊᑐᐊᒐᕐᒥ ᓴᖅᑭᑦᑎᔪᖃᕐᓂᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖏᓐᓄ 

ᑲᑎᒪᔪᓂᒃ ᑲᑎᒪᖃᑕᐅᔪᖅ ᐸᓯᔭᐅᒃᐸᑦ ᓄᕙᒡᔪᐊᕐᓇᖅ-19−ᒥ ᐋᓐᓂᐊᖃᕐᓂᕐᒥ. ᑖᓐᓇ ᐃᓚᖃᕐᓂᐊᖅᑐᖅ ᐊᑎᓗᓂ 

ᑮᓇᒃᐸᒃᒥ ᐊᒻᒪᓗ ᐊᒡᒑᖕᓂ ᐃᒋᑕᐅᔪᓐᓇᖅᑐᓂᒃ ᐃᓄᖕᒥ ᐅᖃᓪᓚᖃᑎᖃᓚᐅᖅᑳᖅᑎᓐᓇᒍ, ᑎᑎᕋᖅᑕᐅᓗᓂ 

ᐱᕐᕈᓗᒃᑕᐅᔪᖅ ᐊᒻᒪᓗ ᐅᖃᐅᔾᔪᕐᓗᒋ ᐊᓯᖏᑦ ᓴᓇᔨᐅᔪᑦ ᓴᓇᖃᑕᐅᔪᕕᓃᑦ ᐱᕐᕈᓗᒃᑐᖃᖅᑎᓪᓗᒍ.  

 

ᑲᑎᒪᔨᓄᑦ ᐃᓚᒋᔭᐅᔪᖅ ᐋᓐᓂᐊᓕᖅᐸᑦ ᐊᒻᒪᓗ ᐊᓂᔭᕆᐊᖃᕐᓗᓂ ᐃᓄᓕᒫᓂᑦ ᑲᑎᒪᑎᑦᑎᓂᕐᒥ, ᐃᓄᒋᐊᖕᓂᖏᑦ 

ᓈᒻᒪᑐᐊᖅᐸᑕ ᑲᑎᒪᓂᖅ ᓄᖅᑲᖅᑎᑕᐅᓚᐅᑲᔾᔮᖏᑦᑐᖅ. 

 




